
O‘ZBEKISTON FANLAR 
AKADEMIYASI JAMOASIGA

Qadrli vatandoshlar!
Hurmatli ilm-fan sohasi vakillari!
Avvalo, siz, azizlarni — zahmatkash 

olim va akademiklar, iqtidorli tadqiqot
chilar, doktorant hamda aspirantlarni, 
yurtimizdagi barcha ilmiy xodimlarni bu-
gungi qutlugʻ sana — Oʻzbekiston Fanlar 
akademiyasi tashkil etilganining 80 yilligi 
bilan chin qalbimdan samimiy muborak-
bod etaman.

Ulugʻ alloma Mahmud Koshgʻariy­
ning “Olimning yostigʻi toshdandir”, 
degan soʻzlarida ilm ahli izlanib, ma­
shaqqat chekib boʻlsa-da, doimo odam-
larga nur ulashib yashaydi, degan hikmat 
mujassam ekanini sizlar albatta yaxshi 
tushunasiz.

Biz sizlarning timsolingizda bamisoli 
igna bilan quduq qazib, yangi tadqiqot 
va ishlanmalar yaratayotgan, Yangi Oʻz-
bekistonning ilmiy-intellektual salohiyatini 
yuksaltirib kelayotgan ana shunday fidoyi 
insonlarni koʻramiz.

Ushbu qutlugʻ ayyomda 80 yil mo-
baynida gʻoyat murakkab va sharafli yoʻl-
ni bosib oʻtgan Oʻzbekiston Fanlar aka-
demiyasi yurtimizda yuzlab atoqli olim va 
akademiklarni tarbiyalab, ilm-fan sohalari 
boʻyicha nufuzli ilmiy maktablar yaratish-
ga katta hissa qoʻshganini minnatdorlik 
bilan taʼkidlaymiz.

Mustaqillik davrida, ayniqsa, keyin-
gi yillarda sizlar ana shunday yutuqlarni 
buyuk ajdodlarimiz asos solgan shonli 
anʼanalarga uygʻun holda boyitib, mam-
lakatimizda ilm-fan rivojini yangi bosqich-
ga olib chiqmoqdasiz.

Akademiya tizimida tub islohotlar 
amalga oshirilmoqda. Jumladan, uning 
tarkibida yangi ilmiy tashkilotlar ochilib, 
tizimdagi muassasalar soni qariyb 1,5 
barobar koʻpaydi. Ularni toʻgʻridan-toʻgʻri 
davlat byudjetidan moliyalashtirish tartibi 
yoʻlga qoʻyildi.

Yetakchi olimlar, isteʼdodli yosh ilmiy 
xodimlarning faoliyati va ilmiy tadqiqotla-
rini qoʻllab-quvvatlash, jamiyatda ilm-fan 
namoyandalarining obroʻ-eʼtibori va nu-
fuzini oshirish doimo eʼtiborimiz marka-
zida boʻlib kelmoqda. Soha vakillarining 
ish haqi hamda doktorantlarning stipendi-
yasi 3 barobar, akademiklarning gonorari  
2 martadan ziyod oshirilgani, ilmiy dara-
jaga ega ilmiy xodimlarning maoshiga 60 
foizgacha ustama haq toʻlash tizimi joriy 
etilgani buni tasdiqlaydi.

Fanlar akademiyasi aʼzolarining ij-
timoiy-maishiy sharoitini yaxshilash, 
sogʻligʻini tiklash boʻyicha ham tizimli cho-
ra-tadbirlar amalga oshirilmoqda. Tizim-
da faoliyat koʻrsatayotgan tadqiqotchilar 
uchun imtiyozli asosda kvartiralar ajratil-

di, oilali yosh doktorantlar bepul uy-joylar 
bilan taʼminlandi.

Akademiyaning nufuzli xalqaro tash-
kilotlar va rivojlangan davlatlardagi ilmiy 
markazlar bilan hamkorligi kuchayib, ular 
bilan birgalikda amalga oshirilayotgan 
ilmiy tadqiqotlar koʻlami ikki-uch barobar 
kengaydi.

Stajyor-tadqiqotchilik instituti qayta 
tiklanib, isteʼdodli yosh tadqiqotchilar-
ni tayyorlash sifati yaxshilandi. Hozirgi 
paytda Oʻzbekistonda ilmiy faoliyat bilan 
shugʻullanayotgan 30 mingdan ortiq tad-
qiqotchilarning yarmidan ortigʻini aynan 
yoshlar tashkil etayotgani sohaning ke-
lajagi ishonchli qoʻllarda ekanidan dalolat 
beradi.

Aziz yurtdoshlar!
Maʼlumki, milliy tariximizda yorqin 

iz qoldirgan birinchi va ikkinchi Renes-
sanslar zamirida, avvalo, ilm-fan yutuqlari 
mujassamdir. Bugun biz barpo etayotgan 
Uchinchi Renessans poydevori ham, 
hech shubhasiz, inson kapitali, ilm-fan, 
innovatsiya va yangi kashfiyotlar asosida 
bunyod qilinadi.

Shu bois, “Oʻzbekiston — 2030” 
strategiyasi doirasida ilmiy va innovatsion 
faoliyat uchun zamonaviy infratuzilmalar 
yaratish, ilm-fan va ishlab chiqarish in-
tegratsiyasini mustahkamlash boʻyicha 
keng koʻlamli chora-tadbirlarni belgilab 
oldik. Xususan, ilm-fanga yoʻnaltiriladi-
gan mablagʻlarning yalpi ichki mahsulot-
dagi ulushini 2025-yilga qadar 6 marta, 
2030-yilgacha esa 10 marta oshirishni 
rejalashtirganmiz.

Bunday strategik vazifalarni amalga 
oshirishda birinchi navbatda sizlar kabi 
ilm-fan namoyandalarining ulkan salohi-
yatiga tayanamiz. Biz yurtimizdagi bar-
cha olim va tadqiqotchilarni har tomonla-
ma qoʻllab-quvvatlash va ilmiy muassa­
salarning moddiy-texnik bazasini yanada 
mustahkamlash uchun bundan buyon 
ham zarur kuch va imkoniyatlarni ishga 
solamiz.

Muhtaram bayram ishtirokchilari!
Sizlarni, sizlarning timsolingizda mam-

lakatimiz ilm-fanini rivojlantirish yoʻlida 
fidokorona mehnat qilayotgan barcha 
yurtdoshlarimizni bugungi quvonchli 
ayyom bilan yana bir bor chin dildan tab
riklayman.

Gʻoyat sharafli va masʼuliyatli vazi-
falarni ado etishda sizlarga kuch-gʻayrat, 
mustahkam salomatlik, oilaviy baxt, yangi 
yutuq va omadlar tilayman.

Shavkat MIRZIYOYEV,
O‘zbekiston Respublikasi 

Prezidenti

QISHLOQ XO‘JALIGIDA ERKIN BOZOR MUNOSABATLARINI 
YANADA RIVOJLANTIRISH CHORA-TADBIRLARI BELGILAB OLINDI

Davlatimiz rahbari raisligida joriy yil 
9-noyabr kuni oʻtgan videoselektor yigʻi­
lishida paxtachilik tarmogʻida mavjud 
muammolar tahlil qilinib, klasterlar va 
fermerlar oʻrtasidagi munosabatlarni 
yangicha tashkil etish, paxta urugʻchi­
ligiga ilgʻor yondashuvlarni joriy qilish 
zarurligi koʻrsatib oʻtilgan edi.

Yigʻilishda ushbu topshiriqlarga mu-
vofiq ishlab chiqilgan takliflar koʻrib 
chiqildi.

Jumladan, 2024-yil hosilidan bosh-
lab paxta xom-ashyosini yetishtiruvchi-
lar va paxta-toʻqimachilik klasterlari 
oʻrtasida munosabatlar yangi tartibda 
tashkil etiladi.

Yangi O‘zbekiston ruhi

UYG‘ONISH, BIRLASHISH ONLARI 
MUBORAK BO‘LSIN!

Poytaxtimizda “Jadidlar: milliy oʻzlik, 
istiqlol va davlatchilik gʻoyalari” 
mavzusida xalqaro konferensiya boʻlib 
oʻtdi. Tadbir Milliy mass-mediani 
qoʻllab-quvvatlash jamgʻarmasi 
tashabbusi bilan Fanlar akademiyasi 
Tarix instituti, Vazirlar Mahkamasi 
huzuridagi Qatagʻon qurbonlari 
xotirasi davlat muzeyi va Turkiy 
davlatlar tashkiloti koʻmagida tashkil 
etildi. 
Davlatimiz rahbari xalqaro 
konferensiya ishtirokchilariga 
murojaat yoʻlladi.

Tantanali tadbirda Oʻzbekiston Res­
publikasi Prezidenti Shavkat Mirziyoyev­
ning Oʻzbekiston Respublikasi Fanlar 
akademiyasi 80 yilligi munosabati bilan 
yoʻllagan tabrigi oʻqib eshittirildi. 

80 yil mobaynida gʻoyat murak-
kab va sharafli yoʻlni bosib oʻtgan 

UCHINCHI RENESSANS POYDEVORI VA 
FAROVONLIK ASOSI

Ayni kunlarda Oʻzbekiston ilm-fanida muhim sana — Oʻzbekiston Fanlar 
akademiyasi tashkil topganining 80 yillik yubileyi keng nishonlanmoqda. 

Shu munosabat bilan “Oʻzbekiston” xalqaro anjumanlar saroyida bayram 
tantanasi boʻlib oʻtdi.

Oʻzbekiston Fanlar akademiyasi yur-
timizda yuzlab atoqli olim va akade-
miklarni tarbiyalab, ilm-fan sohalari 
boʻyicha nufuzli ilmiy maktablar yara­
tishga katta hissa qoʻshdi.

Chigit ekilishidan avval fermer xoʻja-
liklari va viloyat ichidagi klaster oʻrtasi-
da tuproq hosildorligi doirasida fyuchers 
shartnomalari Tovar-xom-ashyo birjasi
ning “paxta xom-ashyosi seksiyasi”da 
har bir hudud uchun oʻtkaziladigan sav­
dolar orqali tuziladi.

Bunda fermer oʻzi yetishtiradigan 

Dastlab “Toshkent issiqlik markazi” 
korxonasining Uchtepa tumanidagi is-
siqlik markazi borib koʻrildi. Davlatimiz 
rahbari bundan roppa-rosa bir yil oldin 
bu yerga kelganida ahvol juda ayanch-
li edi. Bu markaz 1969-yilda qurilgan, 
shundan buyon kapital taʼmirlanmagan. 
Qozonxona ham, tarmoqlar ham eskir-
gan edi. Oʻtgan qishda havo keskin so-
vigan paytlarda issiqlik ishlab chiqarish 
muammo boʻlgandi. Shu bois, Preziden-
timiz tarmoqlarni taʼmirlash va barqa-
rorligini oshirish boʻyicha koʻrsatmalar 
bergan edi.

Bu galgi tashrif chogʻida mutasaddilar 
shu haqda axborot berdi. Berilgan top-
shiriqlar toʻla amalga oshirilgan. Majmua 
qozonxonasi jami 700 Gkal quvvatga 
ega, mingdan ortiq koʻp qavatli uy va 
400 dan ziyod ijtimoiy muassasalarga 
issiqlik yetkazib beradi.

Joriy yilda mazut xoʻjaligi va sigʻim-
lari qurilib, qozonlarning ikkitasi aralash 
shaklda — gaz va mazutda ishlashga 
moslashtirilgan. Bular natijasida qozon
xona va tarmoq sovuq haroratda ham 
barqaror ishlaydi. Bunday paytlarda zaxi
ralangan mazutdan ishlatiladi. Quvurlar 
izolyatsiyasi mustahkamlangani uchun 
issiqlik yoʻqotilishi ham kamaygan.

Davlatimiz rahbari shu yerda Tosh-
kent shahri va Uchtepa tumani mutasad-
dilari bilan muloqot qildi. Mahallalardagi 
yangi “yettilik” tizimi faoliyatini samarali 
yoʻlga qoʻyish, ijtimoiy masalalarni aholi 
talabi asosida joylarning oʻzida hal etib, 
odamlarni rozi qilish zarurligi taʼkidlandi.

Jumladan, qishga tayyorgarlik boʻyicha 
koʻrilgan choralarni ham odamlar sezishi 
kerak. Issiqlik markazlari va tarmoqlardagi 
mavjud muammolarni tezkor bartaraf etib 
borish, bino va xonadonlarda issiqlikni as-
rash dolzarb vazifa ekani qayd etildi.

Shu kuni davlatimiz rahbari Toshkent 
shahri Ichki ishlar bosh boshqarmasi
ning Yagona tezkor boshqaruv markazi-
ni borib koʻrdi.

Ushbu markaz Oʻzbekiston Respub­
likasi Prezidentining 2021-yil 2-apreldagi 

INSON QADRI MAHALLA TINCHLIGI, ODAMLAR 
XOTIRJAMLIGI VA XAVFSIZ HAYOT BILAN YUKSALADI

Prezident Shavkat Mirziyoyev aholi yashash sharoitlari, qishga tayyorgarlik va obodonchilik 
ishlarini ko‘rish maqsadida 12-dekabr kuni Toshkent shahridagi mahallalarda bo‘ldi.

“Ichki ishlar organlarining jamoat xavfsiz­
ligini taʼminlash va jinoyatchilikka qarshi 
kurashish sohasidagi faoliyatini yanada 
takomillashtirish boʻyicha qoʻshimcha 
tashkiliy chora-tadbirlar toʻgʻrisida”gi qa­
roriga muvofiq tashkil etilgan.

Zamonaviy uskunalar bilan jihozlan-
gan majmua “Geoinformatsion elektron 
xarita” dasturi asosida ishlaydi. Unga 
Ichki ishlar, Adliya, Sogʻliqni saqlash, 
Transport va Favqulodda vaziyatlar va-
zirliklari hamda Milliy gvardiya, Soliq 
qoʻmitasi kabi idoralarning 55 ta elektron 
bazasi integratsiya qilingan. Toshkent 
shahridagi 10 mingdan ortiq turar va no-
turar joylardagi 7 ming 300 ta videokuza-
tuv kameralari ham ulangan.

Bu jamoat xavfsizligiga masʼul kuch 
va vositalarni samarali boshqarish im-
konini bermoqda. Jumladan, koʻcha va 
jamoat joylarida xizmat olib borayotgan 
xodimlar onlayn kuzatib turiladi va vazi-
yatga qarab yoʻnaltiriladi. Natijada hodi-
sa joyiga 3-5 daqiqada yetib boriladi.

Bular “xavfsiz shahar”, “xavfsiz ma-
halla” maqsadlarini taʼminlash, huquqbu-
zarliklarni erta aniqlashda muhim oʻrin 
tutmoqda. Xususan, oʻtgan davrda poy-
taxtda sodir qilingan 925 ta jinoyat tezkor 
fosh etilgan.

Yagona tezkor boshqaruv markazida 
“Ye-manzil”, “Shakl-1”, “Ye-mehmon”, “Ka-
dastr” dasturlaridan maʼlumot olish ham 
yoʻlga qoʻyilgan. “Bir million dasturchi” lo­
yihasi doirasida oʻqigan yoshlar tomonidan 
“Qalqon” nomli tizim yaratilgan.

Bularning barchasi xalqimiz oso
yishtaligiga masʼul idoralarning sama-
rali hamkorligini taʼminlab, maʼlumotlar-
ni yaxlit dasturda qayta ishlash, tezkor 
vaziyat va kriminogen holatlarni avtoma-
tik tahlil qilish, muammolarni baholash 
orqali toʻgʻri qarorlar qabul qilish imkonini 
berayotir.

Prezidentimiz markazda yaratilgan 
sharoitlarni koʻzdan kechirdi. Bu tizim-
dan foydalanib, mahallalardagi profilak-
tika inspektorlari ishini ham raqamlasht-
irish, jinoyatchilikka qarshi kurashish 

samaradorligini va tezkorligini oshirish 
boʻyicha koʻrsatmalar berdi.

Shuningdek, Prezident Shavkat 
Mirziyoyev raisligida qish mavsumini 
betalafot oʻtkazish boʻyicha vazifalarning 
bajarilish holati muhokamasi yuzasidan 
videoselektor yigʻilishi oʻtkazildi.

Maʼlumki, oʻtgan qishdagi sovuqdan 
kelib chiqib, bu mavsumga jiddiy tayyor-
garlik koʻrildi. Ichki imkoniyatlar toʻla 
ishga solinib, tarmoqlar modernizatsiya 
qilindi. Muassasa, korxona va mahal-
lalardagi kamchiliklar bartaraf etildi.

Qoʻshimcha energetika quvvatlarini 
yaratish boʻyicha tizimli ishlar tashkil etil-
di. Natijada qisqa vaqtda 675 megavatt 
ishga tushirildi, yil yakuniga qadar 2,2 
ming megavattli 7 ta stansiya foydala-
nishga topshiriladi. 100 ta podstansiya, 
11,5 mingta transformator va 34 ming 
kilometr tarmoqlar yangilandi.

Toshkent shahrida aholi koʻpligi va ta-
lab yuqoriligi bois, bu masalaga alohida 
toʻxtalib oʻtildi. Xususan, poytaxtimizda 
jami quvvati 286 megavattga teng 2 ta 
yangi podstansiya qurildi. 228 ta trans-
formator, 1 ming 130 kilometr tarmoqlar 
yangilandi. 260 kilometr yuqori kuchla
nishli kabel tarmoqlari tortildi.

Davlatimiz rahbari bu ishlarni davom 
ettirib, dastur doirasida rejalashtirilgan 
vazifalarni qisqa muddatlarda yakuniga 
yetkazish zarurligini taʼkidladi.

Yigʻilishda ayrim hududlarda energe-
tika tizimida kuzatilayotgan muammolar 
muhokama qilindi. Prezidentimiz ijtimoiy 
tarmoqlarda bildirilayotgan fikrlarga alo-
hida eʼtibor qaratdi.

Masalan, Namangan viloyatidagi gaz 
quyish shoxobchalarida gaz kamaygan. 
Andijon viloyatining Baliqchi, Paxta
obod, Marhamat va Andijon tumanlarida 
havo sovishi sababli elektr energiyasi 
bilan bogʻliq muammolar koʻpaygan. 
Qashqadaryo viloyatining Gʻuzor va 
Kasbi tumanlarida chiroq koʻp oʻchayot-
gani maʼlum qilingan.

Davlat rahbari bunday kamchilik
larni bartaraf etish va kelgusida oldini 

olish lozimligini yana bir bor taʼkidlab 
oʻtdi. Elektr tarmoqlari va gaz taʼminoti 
mutasaddilariga avariya brigadalarini 
shay holatga keltirib, tunu kun ishlashi-
ni taʼminlash, zarur vosita va materiallar 
zaxirasini koʻpaytirish boʻyicha topshiriq 
berildi.

Bu yil koʻmir taʼminotida ham yangi 
tizim yoʻlga qoʻyildi. Oʻz vaqtida koʻril-
gan chora-tadbirlar natijasida 5 million 
900 ming tonna koʻmir qazib chiqarildi. 
Aholiga 930 ming tonna, ijtimoiy soha 
uchun qoʻshimcha 93 ming tonna koʻmir 
yetkazildi.

Hududlardagi omborlarda turgan 
koʻmirni aholiga va ijtimoiy sohaga yet-
kazilishini kundalik nazoratga olish, isi
tish tizimi davlat-xususiy sherikka oʻtka-
zilgan obyektlarda zarur koʻmir zaxirasi-
ni yaratish kerakligi aytildi.

Energiya resurslaridan oqilona foyda-
lanish, qonunga xilof holatlarni cheklash 
muhimligi ham koʻrsatib oʻtildi.

Bugundan boshlab barcha huquq-tar-
tibot organlari va ijtimoiy infratuzilma 
xizmatlari 24 soatlik ish tartibiga oʻtishi 
belgilandi.

Yigʻilishda Yangi yil bayrami oldidan 
aholi farovonligi uchun sharoitlarni yana-
da yaxshilash masalalariga ham alohida 
eʼtibor qaratildi.

Madaniy tadbirlar yuqori darajada 
oʻtkazilishi, koʻngilochar dasturlar va 
xizmatlarni koʻpaytirilishi qayd etildi. 
Bozorlarda arzonlashtirilgan savdo yar-
markalari tashkil etiladi. Narx-navolarni 
asossiz oshirishga urinish Bosh proku-
ratura tomonidan nazoratga olinadi.

Shuningdek, jamoat transportlarining 
barqaror qatnovini taʼminlash, metro va 
avtobuslarda aholiga sifatli xizmat koʻr-
satish muhimligi taʼkidlandi. Bekatlarda 
sharoitlarni yaxshilash, yoʻllarni tozalash 
va harakat xavfsizligini oshirish masa
lalariga ham toʻxtalib oʻtildi.

Yigʻilishda qishga tayyorgarlik boʻyi­
cha Hukumat komissiyasi va boshqa 
mutasaddilarning hisoboti eshitildi.

OʻzA

Prezident Shavkat Mirziyoyev huzurida 12-dekabr kuni paxta xom-ashyosini yetishtirish 
tizimini yanada takomillashtirish  chora-tadbirlari  muhokama qilindi.

Islohotlar samarasi

“YANGI O‘ZBEKISTON” MASSIVI
bunyodkorlik va taraqqiyot timsoli

Fargʻona shahrining janubiy 
sarhadlariga tutashgan, 
giyoh unmas, tosh-shagʻaldan 
iborat keng dala-dashtda 
bunyod etilayotgan ekoshahar 
— “Yangi Oʻzbekiston” 
massivi qurilishining birinchi 
bosqichi yakuniy pallaga 
kirdi. Agar bundan ikki yil 
avval shu yerda zamonaviy 
shahar quriladi desa, birov 
ishonmasdi. Bugun bu 
haqiqatga aylandi.

paxtaning miqdorini birjaga joylashti-
radi hamda balandroq narx taklif etgan 
viloyat ichidagi klaster ushbu fermer 
bilan fyuchers shartnomasini tuzadi. 
Boshlangʻich narx Nyu-York birjasidagi 
paxta tolasining oxirgi 12 oydagi oʻrta-
cha narxi asosida belgilanadi.



Munosabat

Oʻzbekiston Fanlar akademiyasi 
1943-yil 4-noyabrda tashkil qilindi. Bu-
gun uning 80 yillik faoliyatini sarhisob 
qilar ekanmiz, bu moʻtabar dargoh uzoq 
va samarali rivojlanish yoʻlini bosib oʻt-
ganiga guvoh boʻlamiz. Fanlar akademi-
yasi oʻtgan davrda mamlakatimizda chi-
nakam ilm-fan markaziga aylanib, dun-
yo hamjamiyati hamda respublika ilmiy 
jamoatchiligi, shuningdek, xalqimizning 
eʼtirofiga sazovor boʻldi.

Mana shunday qutlugʻ sanada dav-
latimiz rahbarining Oʻzbekiston Fanlar 
akademiyasi jamoasiga qutlovi bayram 
tantanalariga oʻzgacha shukuh, ilm ah-
liga koʻtarinki kayfiyat bagʻishladi. Jum-
ladan, “Oʻzbekiston — 2030” strategiya-
si doirasida ilmiy va innovatsion faoliyat 
uchun zamonaviy infratuzilmalar yara
tish, ilm-fan va ishlab chiqarish integrat-
siyasini mustahkamlash boʻyicha keng 
koʻlamli chora-tadbirlarni belgilab oldik. 

Xususan, ilm-fanga yoʻnaltiriladigan 
mablagʻlarning yalpi ichki mahsulotda-
gi ulushini 2025-yilga qadar 6-marta, 
2030-yilgacha esa 10-marta oshirish-

ni rejalashtirganmiz. Bunday strategik 
vazifalarni amalga oshirishda, birinchi 
navbatda, sizlar kabi ilm-fan namo
yandalarining ulkan salohiyatiga taya
namiz. Biz yurtimizdagi barcha olim va 
tadqiqotchilarni har tomonlama qoʻl-
lab-quvvatlash va ilmiy muassasala-
rning moddiy-texnik bazasini yanada 
mustahkamlash uchun bundan buyon 
ham zarur kuch va imkoniyatlarni ishga 
solamiz”, degan soʻzlari biz, olimlarni 
gʻoyat ruhlantirdi.

Akademiya faoliyati tubdan tako-
millashmoqda. Jumladan, “Ilm-fan va 
ilmiy faoliyat toʻgʻrisida”, “Innovatsion 
faoliyat toʻgʻrisida”gi qonunlar qabul qi­
lingani fanga eʼtiborni yanada kuchay-
tirdi. Prezidentimizning mamlakat ijti-
moiy-iqtisodiy rivojlanishida ilm-fanning 

rolini yanada mustahkamlashga qa-
ratilgan qator farmon va qarorlari qabul 
qilindi. Bir paytlar oliy taʼlim va iqtisodi-
yot sohalariga berib yuborilgan qator 
muassasalarning Fanlar akademiyasi 
tizimiga qaytarilgani katta islohotlardan 
biri boʻldi. Natijada Fanlar akademiya­
sining ilmiy muassasalari soni 20 tadan 
38 taga yetdi. Xodimlar soni 1,5, ilmiy 
xodimlar — 1,7, fan doktorlari — 2,3, 
fan nomzodlari/PhD — 1,5, tayanch 
doktorantlar — 1,9, doktorantlar soni 
1,4 barobar koʻpaydi. Uzoq yillik tanaf-
fusdan soʻng 2017-yilda Fanlar aka-
demiyasining haqiqiy aʼzoligiga saylov 

oʻtkazildi. Joriy yilda akademiyada yangi 
saylov jarayoni kechmoqda.

Soha vakillarining ish haqi hamda 
doktorantlarning stipendiyasi 3 baro-
bar, akademiklarning gonorari 2 mar-
tadan ziyod oshirildi, ilmiy darajaga ega 
xodimlarning maoshiga 60 foizgacha 
ustama haq toʻlash tizimi joriy etildi. 
2020-yildan boshlab, Fanlar akademi-
yasi toʻgʻridan-toʻgʻri davlat byudjetidan 
moliyalashtirish tizimiga oʻtdi. Chet elda 
stajirovka oʻtashi va ilmiy hamkorlik qi­
lishi uchun byudjet mablagʻi hisobidan 
olimlar, xususan, yosh tadqiqotchilarni 
xizmat safariga yuborish amaliyoti yoʻl-
ga qoʻyildi. Akademiyaning 100 dan or-
tiq xodimi uy-joy bilan taʼminlangani ilm 
ahliga gʻamxoʻrlikning katta namunasi 
boʻldi.

Sharqshunoslik va Matematika ins­
titutlarining eng zamonaviy sharoitlarga 
ega yangi binolari foydalanishga top-
shirildi. Oʻsimlik moddalari kimyosi insti-
tutida Markaziy Osiyoda yagona, GMP 
texnologiyasi asosida faoliyat yuritadi-
gan, dori substansiyalari ishlab chiqa-
riladigan korxona hamda Yadro fizikasi 
instituti huzuridagi Radiopreparat davlat 
korxonasi tashkil etildi.

Zamonaviy xorijiy ilmiy uskunalar 
sotib olindi. Ulardan samarali foyda
lanish maqsadida jamoaviy foydala
nish markazlari faoliyati yoʻlga qoʻyildi. 
Qator viloyatlarda Matematika, Immu-

nologiya va inson genomikasi hamda 
Polimerlar fizikasi va kimyosi insti-
tutlarining hududiy boʻlinmasi tashkil 
etilgani hududlarda fanning rivojini 
taʼminlab, baʼzi muammolar yechimiga 
xizmat qilmoqda.

Yaratilgan shart-sharoitlardan ruh-
langan olimlarimiz ham qator ilmiy 
yangiliklarga qoʻl urmoqda. Jumladan, 
kvarklar soni boʻyicha jahonda rekord 
boʻlgan sakkiz kvarkli elementar yangi 
zarra kashf etildi. Maydanak observa-
toriyasida oʻzbek astronom olimlari dun-
yoda birinchi boʻlib “Katta ayiq” yuldu-
zlar turkumida yangi yulduzni roʻyxatga 
oldi. Shuningdek, COVID-19, surunkali 
virusli B va C gepatitlari, bir qancha vi-
rusli infeksiyalarning infeksion jarayoni-
ni immuntashxislash usullari amaliyotga 
tatbiq etildi. Rutan dori vositasi oʻrtacha 
ogʻirlikdagi COVID-19 uchun samarali 
dori sifatida davolash standartiga kiritildi 
va ishlab chiqarilmoqda. Gʻoʻzaning Por-
loq-7, Porloq-8, Ravnaq-1, Ravnaq-2, 
Baraka, Saxovat, Tafakkur, Bardosh 
va Zakovat, kartoshkaning Bisyor, so
yaning Sochilmas hamda bugʻdoyning 
Barkamol navlari yaratilib, tijoriylash

tirishga yoʻnaltirildi. Qirqdan ortiq yangi 
oʻsimlik turi kashf etildi. “Oʻzbekiston 
Respublikasi Qizil kitobi”ning beshinchi 
nashri chop etildi. Dorivor oʻsimliklar­
ning interaktiv atlasi yaratildi.

Monosilan va polikristall kremniy 
olishning yangi texnologiyasi ishlab 
chiqildi hamda Oʻzbekiston, AQSH, 
Yaponiya, Janubiy Koreya, Xitoy, Tay-
van va Yevropa ittifoqi mamlakatlarida 
20 dan ortiq patent bilan himoyalan-
di. Yigirmadan ortiq radioizotop, jum-
ladan, birinchi marta Lyutetsiy-177 
izotopi ishlab chiqarilib, tibbiyot 
muassasalariga yetkazib berilmoqda 
hamda eksport qilinmoqda. Mazkur 
saʼy-harakatlar tufayli Fanlar aka-
demiyasi ilmiy mahsulotlarining yillik 
eksport qiymati 2017-2021-yillarda re-
jadagi koʻrsatkichlardan oshib, 5,5-5,7 
million AQSH dollarini tashkil etdi.

Soʻnggi yillarda Fanlar akademiya­
si tizimidagi ijtimoiy-gumanitar fanlar 
yoʻnalishida ham salmoqli natijalarga 
erishildi. Jumladan, Sharqshunoslik 
instituti asosiy fondidagi 13 ming jild-
dan ziyod qoʻlyozmaning ingliz tilidagi 
elektron katalogi yaratildi va internet tar-
mogʻiga joylashtirildi. Oʻzbek tilining 80 
mingdan ortiq soʻz va soʻz birikmalarini 
oʻzida mujassam etgan 6 jildli “Oʻzbek 
tilining izohli lugʻati” lotin yozuvida chop 
etildi.

Arxeologlarimiz Axsikent yodgor-
ligida “Ochiq osmon ostidagi muzey” 
tashkil qilinishida faol ishtirok etmoqda. 
Buning doirasida “Axsikent arxeologiya 
parki” kitob-albomi nashr qilindi. Sanʼat-
shunos olimlarimiz Oʻzbekiston sanʼati 
tarixi, rangtasviri, badiiy toʻqimachiligi, 
zargarligi, Rishton kulolchiligi va boshqa 
koʻplab mavzular boʻyicha fundamental 
tadqiqotlar oʻtkazib, yirik monografiya 
va kitob-albomlar nashr etilishida bosh-
qosh boʻldi.

Xalqaro aloqalarimiz ham yildan-yil-
ga kengayib bormoqda. Bu oʻrinda Fan-
lar akademiyasi “Bir makon — bir yoʻl” 
tashabbusi doirasida xalqaro ilmiy tash-
kilotlar alyansining taʼsischilaridan biri 
boʻlganini taʼkidlash joiz. Shuningdek, 
UNESCO, MAGATE, MAAN va TWAS 
singari xalqaro tashkilotlar, Rossiya, 
Xitoy, Janubiy Koreya, Ukraina, Belar-
us va boshqa davlatlarning Fanlar aka-
demiyasi bilan samarali ilmiy hamkorlik 
oʻrnatgan.

Oʻzbekiston Fanlar akademiyasi oʻzi­
ning 80 yilligiga ana shunday yangila
nishlar, nazariy tadqiqotlar va samara-
dor amaliy ishlanmalar bilan peshvoz 
chiqdi. Xalqaro ilmiy hamkorlik koʻlamini 
yanada kengaytirish zaruratini olimla
rimiz yaxshi anglaydi. Yoshlarimizning 
ilmiy faoliyati samaradorligini oshirishni 
ham davrning oʻzi talab qilyapti. Fanlar 
akademiyasining har bir aʼzosi yangi 
Oʻzbekistonni barpo etish, Uchinchi 
Renessans poydevorini yaratish, bu 
yoʻlda faol mehnat qilish masʼuliyatini 
yurakdan his qiladi. Bildirilgan yuksak 
ishonchni, albatta, oqlaydi.

ZIYO ULASHIB YASHASh BAXTI
olim qismatiga bitilgan buyuk in’om

UCHINCHI RENESSANS 
POYDEVORI VA 

FAROVONLIK ASOSI
Mustaqillik davrida, ayniqsa, keyingi 

yillarda Akademiyaning ilmiy tarkibi yu-
tuqlarni buyuk ajdodlarimiz asos solgan 
shonli anʼanalarga uygʻun holda boyitib, 
mamlakatimizda ilm-fan rivojini yangi 
bosqichga olib chiqmoqda.

Akademiya tizimida tub islohotlar 
amalga oshirilmoqda. Jumladan, uning 
tarkibida yangi ilmiy tashkilotlar ochilib, 
tizimdagi muassasalar soni qariyb 1,5 
barobar koʻpaydi. Ularni toʻgʻridan-toʻgʻri 
davlat byudjetidan moliyalashtirish tartibi 
yoʻlga qoʻyildi.

Yetakchi olimlar, isteʼdodli yosh ilmiy 
xodimlarning faoliyati va ilmiy tadqiqotla-

rini qoʻllab-quvvatlash, jamiyatda ilm-fan 
namoyandalarining obroʻ-eʼtibori va nu-
fuzini oshirish doimo davlatimiz eʼtibori 
markazida boʻlib kelmoqda. 

Soha vakillarining ish haqi hamda dok-
torantlarning stipendiyasi 3 barobar, aka-
demiklarning gonorari 2 martadan ziyod 
oshirilgani, ilmiy darajaga ega ilmiy xo
dimlarning maoshiga 60 foizgacha usta-
ma haq toʻlash tizimi joriy etilgani buni 
tasdiqlaydi.

Fanlar akademiyasi aʼzolarining ij-
timoiy-maishiy sharoitini yaxshilash, 
sogʻligʻini tiklash boʻyicha ham tizimli cho-
ra-tadbirlar amalga oshirilmoqda. Tizim-
da faoliyat koʻrsatayotgan tadqiqotchilar 
uchun imtiyozli asosda kvartiralar ajratil-
di, oilali yosh doktorantlar bepul uy-joylar 
bilan taʼminlandi.

Akademiyaning nufuzli xalqaro tash-
kilotlar va rivojlangan davlatlardagi ilmiy 
markazlar bilan hamkorligi kuchayib, ular 
bilan birgalikda amalga oshirilayotgan 
ilmiy tadqiqotlar koʻlami ikki-uch barobar 
kengaydi.

Stajyor-tadqiqotchilik instituti qayta 
tiklanib, isteʼdodli yosh tadqiqotchilarni 
tayyorlash sifati yaxshilandi. Hozirgi paytda 
Oʻzbekistonda ilmiy faoliyat bilan shugʻulla-
nayotgan 30 mingdan ortiq tadqiqotchilarn-
ing yarmidan ortigʻini aynan yoshlar tashkil 
etayotgani sohaning kelajagi ishonchli qoʻl-
larda ekanidan dalolat beradi.

Tadbirda faxriy mehmonlar, xalqaro 
miqyosdagi nufuzli olimlar, xorijiy dav-
latlar fanlar akademiyalari prezidentlari 
soʻzga chiqdi.

Oʻzbekiston ilm-fani uzoq yillik ta­
rixga ega boʻlib, bu zaminda Xorazmiy, 
Fargʻoniy, Forobiy, Mahmud Zamax-
shariy, Beruniy, Ibn Sino, Imom Buxoriy, 
Mirzo Ulugʻbek, Alisher Navoiy, Bobur 
singari buyuk mutafakkir va olimlar jahon 
fani va madaniyati tarixidan abadiy oʻrin 
oldi.

Shu bois, Ikkinchi jahon urushi avji 
qizigan kezlarda — 1943-yilning 4-no
yabrida Oʻzbekiston Fanlar akademiya­
sining barpo etilishi ming yilliklarga daxl
dor oʻzbek ilm-fanida yangi bir davrning 
boshlanishi boʻldi.

Fanlar akademiyasining buguni haqi-
da soʻz yuritadigan boʻlsak, yurtimizda 
tom maʼnoda dunyoga mashhur allo-

malarning izdoshlari yetishib chiqmoqda. 
Xususan, ilm yoʻlida izlanayotgan yosh-
larimizning bir qanchasi TWAS (Jahon 
fanlar akademiyasi) akademiyasining 
qator mukofotlarini qoʻlga kiritgan. Jum-
ladan, oʻzbek matematiklaridan 4 nafari 
Jahon fanlar akademiyasi akademigi, 
6 nafari TWASning yosh olimlar boʻlimi 
aʼzosi sanaladi.

Akademiya olimlari safiga tirishqoq 
yoshlar qoʻshilishda davom etmoq-
da. Ular oʻzbek ilm-fanining kelajagidir. 
Qolaversa, yoshlarning ilmiy tadqiqo-
tini qoʻllab-quvvatlash, ularga koʻmak-
lashishga alohida eʼtibor qaratilmoqda. 
Yoshlarning ilmiy izlanishi asosida ma-
halliy xom-ashyodan import oʻrnini bo-
suvchi, eksportbop koʻplab mahsulotlar 
ishlab chiqarilmoqda. Jumladan, olim-
larimiz monosilan va polikristall kremniy 
olishning yangi texnologiyasini yarat-
ishga muvaffaq boʻldi. Mazkur ishlanma 
Oʻzbekiston, AQSH, Yaponiya, Janubiy 
Koreya, Xitoy, Tayvan va Yevropa Ittifoqi 
mamlakatlarida patent bilan himoyalan-
gan.

Tadbir davomida Fanlar akademiyasi 
tashkil etilishi va rivojlanishi hamda mus-
taqillik yillarida fanning davlat tomonidan 
qoʻllab-quvvatlanishi, ilmiy-tadqiqot faoli-
yatini takomillashtirishga bagʻishlangan 
“Uchinchi Renessans poydevori” nomli 
hujjatli film hamda Oʻzbekiston sanʼat usta­
larining konsert dasturi namoyish etildi.

Nigora RAHMONOVA,
OʻzA muxbiri

Behzod YO‘LDOSHEV,
O‘zbekiston Fanlar 
akademiyasi prezidenti, 
akademik

QISHLOQ XO‘JALIGIDA ERKIN BOZOR MUNOSABATLARINI 
YANADA RIVOJLANTIRISH CHORA-TADBIRLARI BELGILAB OLINDI

Fyuchers shartnomasidan ortiqcha 
yetishtirilgan paxta xom-ashyosi yoki 
undan olinadigan birlamchi va ikkilam
chi mahsulotlarni fermer xoʻjaliklari 
toʻgʻridan-toʻgʻri fyuchers shartnomasi 
tuzgan klasterga yoki birja orqali istal-
gan subyektga sotadi.

Paxta xom-ashyosi fermerlarning oʻz 
mablagʻlari, shu jumladan, tijorat kredit-
lari hisobidan yetishtirilganda paxta 
xom-ashyosi va undan olinadigan birla-
mchi va ikkilamchi mahsulotlar birjada 
erkin sotiladi.

Yigʻilishda paxta xom-ashyo­
sini yetishtiruvchi xoʻjaliklarga bir-
jada ishtirok etish tartibi yuzasi-
dan oʻquv seminarlar tashkil etish 
muhimligi qayd etildi. Klasterlar va 
boshqa korxonalar tomonidan paxta 
xom-ashyosi faqat elektron tarozi 
orqali qabul qilinishi hamda pax-
ta tolasini avtomatlashgan hisobga 
olish tizimi joriy qilinishi belgilandi.

2024-yil hosilidan boshlab fermerlar 
va klasterlarga paxta xom-ashyosini 
yetishtirish va yakuniy hisob-kitoblar 
uchun Qishloq xoʻjaligini qoʻllab-quv-
vatlash jamgʻarmasi mablagʻlari hiso-
bidan kreditlar ajratishning yangi tizimi 
joriy etiladi.

Ajratilgan kredit mablagʻlari hiso-
bidan agrotexnik tadbirlar doirasida 
tovarlar, ishlar va xizmatlar, shu jum-
ladan, moddiy resurslar yetkazib beruv
chilar fermer xoʻjaliklari va klasterlar to-
monidan ixtiyoriy tanlanadi.

Kredit buyurtmalari toʻliq elektron 
shaklda taqdim etiladi.

Paxta-toʻqimachilik klasterlarini tash-
kil etish tartibini ham yangilash zarurligi 
taʼkidlab oʻtildi.

Bunda klaster tashkil etishga talab-
gorlar toʻqimachilik mahsulotlari ishlab 
chiqarish jarayonlarining kamida ikki-
ta bosqichini yoʻlga qoʻygan boʻlishi, 
soliqlar va majburiy ajratmalardan ham-
da bank kreditlaridan muddati oʻtgan 
qarzdorligi boʻlmasligi kerak boʻladi.

Paxta-toʻqimachilik klasterlari faoli-
yatini muvofiqlashtirish boʻyicha res-
publika komissiyasi tugatilib, klaster 
faoliyatini tashkil etish istagida boʻlgan 
talabgorlar ochiq va shaffof onlayn tan-
lov asosida tanlab olinadi.

Qishloq xoʻjaligi vazirligi klasterlar 
reyestrini yuritadi va ushbu reyestrni 
oʻzining veb-saytida doimiy eʼlon qilib 
boradi. Vazirlikka eng muhim sama-
radorlik koʻrsatkichlari tizimi boʻyicha 
klasterlarning avtomatlashtirilgan 
reytingini yuritish dasturini yaratish top-
shirildi.

Yigʻilishda paxta urugʻchiligini rivoj­
lantirish hamda hosildorligini oshirish 
masalalari ham koʻrib chiqildi.

Shu maqsadda ishlab chiqilgan 
Prezident qarorida kelgusi yildan pax-
ta ekiladigan maydonlarning 10 foiziga 
tajriba-sinov tariqasida xorijiy paxta 
navlarini joylashtirishga ruxsat berish 
nazarda tutilmoqda.

Shuningdek, tajriba tariqasida 14 ta 
tumanning ball boniteti past, suv taʼmi-

Yurtimiz qadimdan ilm-fan beshiklaridan biri boʻlgan. Ulugʻ 
bobolarimiz Muhammad Xorazmiy, Abu Rayhon Beruniy, Abu 
Ali ibn Sino, Ahmad Fargʻoniy, Abu Nasr Forobiy, Imom Buxoriy, 
Burhoniddin Margʻinoniy, Mirzo Ulugʻbek, Alisher Navoiy va 
boshqa koʻplab allomalar oʻz davrida fundamental tadqiqotlari bilan 
astronomiya, matematika, geografiya, tibbiyot, fiziologiya, kimyo, islom 
falsafasi kabi fanlarga asos solgan. Olamshumul kashfiyotlari bilan 
yetti iqlimda maʼlum va mashhur boʻlgan. Bobolarimiz tamal toshi 
qoʻygan ilmiy maktablar bugun ham yosh olimlar bilan gavjum.

noti ogʻir boʻlgan hududlarida yuqori 
hosildor mahalliy va xorijiy navlar joy-
lashtirilishi belgilanmoqda.

Xorijdan olib kiriladigan paxta nav-
lari uchun alohida agrotexnika va 
soddalashtirilgan karantin talablarini 
joriy etish, ushbu navlarni yetishti
rishni maxsus karantin kuzatuvida va 
Paxtachilik kengashi ilmiy koʻrsatma-
si asosida olib borish muhimligi qayd 
etildi.

Paxta-toʻqimachilik klasterlari va fer-
mer xoʻjaliklari tomonidan gʻoʻza navla-
rini joylashtirishda kafolatlangan urugʻ 
taʼminotiga muvofiq erkinlik berilmoq-
da.

Respublikada gʻoʻzaning serhosil va 
sanoatbop yangi navlarini yaratishni 
ragʻbatlantirish maqsadida qator vazi-
falar belgilanmoqda.

Jumladan, mahalliy istiqbolli gʻoʻza 
navlarini koʻpaytirish, uning sifatli eli-
ta urugʻchiligini yoʻlga qoʻyish hamda 
navni tijoratlashtirishda klaster va fer-
merlarga tegishli navga hammualliflik 

qilishga ruxsat beriladi. Sertifikatlan-
gan urugʻlik tayyorlashni bosqich-
ma-bosqich klasterlar va xususiy 
urugʻchilik korxonalariga oʻtkazish koʻz-
da tutilgan.

2024-yildan boshlab 30 sentnerdan 
past hosil berayotgan navlar muntazam 
aniqlanib, serhosil mahalliy va xorijiy 
navlarga almashtirib borish amaliyoti 
joriy qilinadi.

Qishloq xoʻjaligi vazirligiga mazkur 
tizimni amalga oshirish mexanizmi-
ni ishlab chiqish hamda Urugʻchilik 
markazi faoliyatini transformatsiya qi
lishga topshiriq berildi.

Oʻzbekistonda tolali ekinlardan chi­
qadigan mahsulotlar, tola chiqimi, pax-
ta sanoati sohasida maxsus muassasa 
mavjud emasligi bois, paxtachilik ken-
gashining ilmiy-tadqiqot organi — “Pax-
tasanoat ilmiy markazi” AJ negizida To-
lali ekinlar ilmiy-tadqiqot institutini tash-
kil qilish taklif etildi.

Shuningdek, mamlakatimizda 
Genetik modifikatsiyalangan orga-

nizmlar va ularning mahsulotlari 
xavfsizligi boʻyicha ilmiy ekspertiza-
si joriy qilinadi hamda genetik modi
fikatsiyalangan navlar milliy baza-
si shakllantiriladi. Bu orqali ishlab 
chiqarilayotgan va import qilinadi-
gan GMO mahsulotlari xavfsizligini 
baholash, shuningdek, GMO mah-
sulotlari toʻgʻrisidagi maʼlumotlarni 
tahlil qilish yoʻlga qoʻyiladi.

Sohani raqamlashtirish maqsadi-
da 2024-yil yakuniga qadar “e-urugʻ” 
platformasi ishga tushiriladi. Unda 
urugʻchilik korxonalari va xoʻjaliklari­
ning oʻzaro integratsiyalashuvi, nav va 
duragaylarning urugʻ taʼminoti va zaxi­
rasi, hududlarga mosligi va agrotex-
nologiyalari, erkin va shaffof joylashti-
rish, qayta taqsimlash, sertifikat olish 
imkoniyati yaratiladi.

Prezidentimiz ushbu takliflarni 
maʼqullab, yangi tizimni amaliyotga 
joriy qilish yuzasidan qator koʻrsatma-
lar berdi.

OʻzA

Mana shunday qutlugʻ sanada davlatimiz rahbarining 
Oʻzbekiston Fanlar akademiyasi jamoasiga qutlovi 
bayram tantanalariga oʻzgacha shukuh, ilm 
ahliga koʻtarinki kayfiyat bagʻishladi. Jumladan, 
“Oʻzbekiston — 2030” strategiyasi doirasida ilmiy va 
innovatsion faoliyat uchun zamonaviy infratuzilmalar 
yaratish, ilm-fan va ishlab chiqarish integratsiyasini 
mustahkamlash boʻyicha keng koʻlamli chora-
tadbirlarni belgilab oldik. 

2 Siyosat2023-yil 13-dekabr, 259-son YANGI O‘ZBEKISTON

Boshlanishi 1-betda

Boshlanishi 1-betda



Yangi O‘zbekiston ruhi

“Oʻz mohiyat eʼtiboriga koʻra noyob 
ijtimoiy-siyosiy fenomen boʻlgan jadid-
chilik gʻoyasining shakllanishi va taraqqi-
yotiga doir dunyoning bir qator mam-
lakatlarida koʻplab tadqiqotlar yaratilgan 
boʻlsa-da, ushbu harakat namoyanda-
larining Markaziy Osiyo hududida milliy 
davlatchilik va mintaqaviy oʻziga xoslik­
ni, fuqarolik jamiyatining rivojlanishiga 
qoʻshgan ulkan hissasini konseptual va 
tizimli asosda atroflicha oʻrganish dolzarb 
masala boʻlib qolmoqda. Shu nuqtayi 
nazardan qaraganda, taraqqiyparvar aj-
dodlarimizning ilgʻor gʻoya va qarashlarini 
tadqiq etish va tizimlashtirish, Turkiston 
jadidlarining milliy davlatchilik rivojida-
gi oʻrni va taʼsirini oʻrganish, XX asrning 
birinchi choragida ular tomonidan barpo 
etilgan davlat tuzilmalarining qonunchilik 
bazasini tahlil qilish, dunyoviy, huquqiy 
va demokratik jamiyat qurishga qaratil-
gan faoliyatiga tarixiy baho berish, Yangi 
Oʻzbekiston va Uchinchi Renessansni 
bunyod etishda ushbu merosning mus-
tahkam poydevor boʻlib xizmat qilishi bi-
lan bogʻliq masalalar bugungi konferensi-
yaning asosiy muhokama mavzulari etib 
belgilangani alohida ahamiyatga ega”, 
deyiladi murojaatda. 

Darhaqiqat, jadid bobolarimiz xalqla
rimizni jaholat va qoloqlikdan olib chiqish, 
ularni gʻaflat botqogʻidan qutqarishning 
asosiy yoʻli bilim va maʼrifatda, dunyoviy 
taraqqiyotni egallashda, deb bildi. Ular 
ana shu ezgu maqsad yoʻlida fidoyilik 
koʻrsatib, yangi usul maktablari, teatr va 
kutubxonalar, nashriyotlar ochdi. Jamiyat 
aʼzolarining dunyoqarashi va turmush 
tarzini oʻzgartirish maqsadida gazeta va 
jurnallar nashr etdi. Yoshlarni ilgʻor dav-
latlarga oʻqishga yubordi.

Shu bilan birga, davlat boshqaruvi, 
sud-huquq, moliya, soliq tizimlari, yer 
masalalarini tadrijiy asosda tubdan isloh 
qilish uchun gʻoyaviy va amaliy harakat-
lar qildi. Bir soʻz bilan aytganda, ular 
milliy uygʻonish, milliy taraqqiyot gʻoya­
sini roʻyobga chiqarish uchun bor kuch 
va imkoniyatlarini safarbar etdi. Afsuski, 
oʻsha davrdagi mavjud vaziyat, ijtimoiy 
tuzum bu ulugʻvor maqsadlarni amalga 
oshirishga yoʻl bermadi.

— Hozirgi kunda Oʻzbekiston 
Prezidentining inson qadri ulugʻlanadigan 
adolatli, erkin va obod jamiyat, xalqparvar 
davlat, farovon hayot barpo etishga qa-
ratilgan islohotlari jadid bobolarimizning 
ezgu gʻoya va dasturlariga har jihatdan 
uygʻun va hamohangdir, — dedi Turkiy 
davlatlar tashkiloti bosh kotibi Kubanich-
bek Omuraliyev. — Oʻzbekiston turkiy tilli 
davlatlar tashkilotiga asos solingan davr-
da uning nafaqat faol ishtirokchisi, balki 
tashabbuskorlaridan biri ham boʻlgan edi. 
Shavkat Mirziyoyevning qoʻshni, qardosh 
davlatlar va qator mintaqaviy tashkilot-
lar bilan ochiq va konstruktiv hamkorlik 
aloqalarini mustahkamlashga qaratilgan 
oqilona tashqi siyosati Turkiy kengash 
doirasidagi aloqalarda ham hal qiluvchi 
rol oʻynadi. Jadidlarning gʻoyalari, oʻza-
ro birdamlik borasidagi orzu-intilishlari 
Oʻzbekiston rahbarining ayni paytdagi 
siyosatida oʻz aksini topmoqda, desak 
adashmagan boʻlamiz. Yangi Oʻzbekiston 
jadid bobolar orzu qilganidek, dunyoviy, 
huquqiy, ijtimoiy davlat hamda fuqaro-
lik jamiyatini bunyod etish, sifatli taʼlim 
tizimini yaratish, soʻz erkinligi va ochiq-
likni taʼminlash yoʻlidan dadil odimlayot-
gani quvonarlidir. 

 Anjumanda Oʻzbekiston Prezidenti­
ning yordamchisi Saida Mirziyoyeva turli 
mamlakatlardan kelgan ishtirokchilarga 
minnatdorlik bildirib, mamlakatimiz uchun 

eng muhim mavzulardan biri — millat 
taʼlim-tarbiyasi masalasini muhokama qi­
lish va Oʻzbekistonda jadidlar boshlagan 
ishlarni davom ettirish vaqti allaqachon 
yetib kelganini taʼkidladi. 

— Bu yil Oʻzbekistonga bir necha bor 
keldim, — dedi Michigan universiteti fax-
riy professori, jadidshunos olim Temur 
Xoʻja oʻgʻli. — Oxirgi marta Sharqshunos-
lik institutidagi doktorlik dissertatsiyasi hi-
moyasida qatnashish uchun kelgandim. 
Bu safar “Jadidlar: milliy oʻzlik, istiqlol va 
davlatchilik gʻoyalari” mavzusidagi kon-
ferensiyada ilmiy izlanishlarimni taqdim 
etish va tadqiqotchilarning jadid bobo-
larimiz borasidagi eʼtiborga molik mulo-
hazalaridan bahramand boʻlish uchun 
keldim. Bu juda katta xalqaro qurultoy. 
Albatta, bu Oʻzbekiston Prezidentining 
jadid bobolarimiz qilgan ishlarni oʻrganish 
va hayotga tatbiq etish siyosatini yuri-
tayotgani bilan bevosita bogʻliq.

Taʼkidlanganidek, jadidlar Markaziy 
Osiyoda Uchinchi Uygʻonish poydevoriga 
birinchi gʻishtni qoʻygan edi. Chunki butun 
turkiy millatning taraqqiy etishida aynan 
jadidlarning gʻoyalari muhim ahamiyatga 
ega. 

 — Men Turkiyadan keldim, — dey-
di tadqiqotchi Ahmed Biyjan Erjulasun. 
— Maʼruzamning mavzusi “Jadidchilik 
harakati va Turkiya”. Jadidlar dunyoni 
koʻrmoq istadi. Buxoro, Samarqanddan 
chiqib, Qrim, Moskva va Istanbulga qa-
dar ketdi. Istanbulda bu harakat aʼzolar-
ining faoliyati ijtimoiy hayotimizda kuza-
tildi va 1910-yilda gazetalarda ularning 
faoliyati haqida xabarlar boʻy koʻrsatdi. 
1920-yilda esa Mustafo Kamol Buxoroga 
Ibrohim Subhiy degan odamni yuboradi. 
Mustafo Kamolning tarixiy qarashlari aks 
etgan kitoblarini jadidchilar hozirlagan. 
Ularni qozonlik jadidchi Ismoil Gaspirali 
oilasining kuyovi Yusufak Chura tayyor-
laydi. Oʻz vaqtida bu kitoblar jadidchilik 
harakatini oʻrganishda turk oʻquvchilariga 
dastak boʻldi. Keyinchalik maʼrifatparvar 
jadidchi Munavvarqorining talabasi Ibro-
him Yorqinning 1960-1970-yillarda chop 
etilgan yozma manbalaridan maʼlumotlar 
oʻrgandik. Shoir Choʻlponning “Yigʻlagan 
menman” sheʼrini ham ilk dafʼa shu maj­
muadan oʻqidik. Jadidchilik harakati hozir 
AQSH, Germaniya va boshqa mamlakat-
larda ham oʻrganilayotgani eʼtiborga mo-
lik. Aytish lozimki, bu harakat butun turkiy 

zaminning birlashuvi azaliy ekanini koʻr-
satadi. 

— Faxr bilan aytib oʻtishimiz mumkinki, 
atoqli maʼrifatparvarlarimiz davlatimizning 
yuksak mukofotlari bilan taqdirlanmoq-
da, — deydi Qatagʻon qurbonlari xotirasi 
davlat muzeyi rahbari Baxtiyor Hasanov. 
— Ularning aziz nomlari bilan ataladi-
gan yodgorlik majmualari, taʼlim muas-
sasalari, muzeylar, bogʻ va xiyobonlar 
barpo etilmoqda. Oʻzbekiston Oliy sudi 
mustabid tuzum qatagʻoniga uchragan 
1030 dan ziyod vatandoshimizni oqla
gani tarixiy adolatni tiklash yoʻlidagi yangi 
qadam boʻldi. Yurtimizda har yili avgust 
oyini “Qatagʻon qurbonlarini yod etish 
oyi” sifatida oʻtkazish, fidoyi vatandosh-
larimiz, ularning avlodlari yashagan va 
yashayotgan xonadonlarga yodgorlik 
lavhalari oʻrnatish, vorislari hamda yaqin-
lariga hurmat-eʼtibor koʻrsatish boʻyicha 
chora-tadbirlar belgilanmoqda.

 Ayni paytda yurtimiz mahallalari 
idoralarida “Qatagʻon qurbonlari xotirasi 
burchaklari” va “Mahalla xotira kitoblari”ni 
tashkil etish, har yili kamida 100 nafar 
qatagʻon qurboni hamda jadid bobola­
rimiz hayoti va faoliyatini aks ettiradigan 
toʻplam tayyorlash rejalashtirilgan. Ush-
bu muhim mavzuda arxiv hujjatlaridan 
foydalanish imkoniyatlarini kengaytirish, 
ilmiy tadqiqot ishlari uchun maqsadli 
grantlar eʼlon qilish, yangi badiiy va pub-
litsistik asarlar yaratish, xorijiy ilm-fan 
markazlari, fondlar va muzeylar, kutubxo-
nalar bilan hamkorlikni rivojlantirish cho-
ralari koʻrilayotgani ham aytib oʻtildi. 

— Tojikistonda ham Oʻzbekistonda 

boʻlayotgan oʻzgarishlarga katta qizi­
qish bilan qarashadi, — deydi Panjikent 
shahridagi Tojikiston pedagogika instituti 
prorektori, tarix fanlari doktori, professor 
Shodmon Vohidov. — Xalqlarimiz tarixiy 
voqeliklarni birgalikda boshdan kechir-
gan. Azaldan yonma-yon yashab ijod qil-
gan, birga kurashgan, quvongan. Bugun 
ilmiy tahlil jarayonida Ibrohimbek haqi-
da gap boʻldi. Keyingi yillarda Janubiy 
Tojikistonda — Afgʻoniston chegarasida 
jang olib borgan qoʻrboshilar hayotiga oid 
koʻplab tadqiqotlar qilindi. Meni hamisha 
Abdurauf Fitrat hayoti va ijodi qiziqtirib 
kelgan. Keyingi paytlarda uning asarlari 
haqida koʻplab maqolalar eʼlon qilinayot-
gani, kitoblar chop etilayotganini koʻrib 
quvonaman. Bundoq olib qarasak, biz 
ham jadidmiz, yaʼni neojadidmiz. Ular 
oʻz gʻoyalari uchun jonini tikkan, kurash-
gan, biz esa oʻsha kurashlarning nazariy 
asoslarini tiklab, yosh avlod qalbiga olib 
kirishga harakat qilamiz. Izlanishlarim 
asnosida Sadriddin Ayniy yozgan mana 
bu soʻzlarni oʻqib titrab ketdim: “1917-

yil mart oyida mendan jadid kim, deb 
soʻradilar. Kim gazeta oʻqisa, tugmali 
qora kiyim va xorij poyabzalidan kiysa, 
haftada bir Toshkent yoki Samarqandga 
borib kelsa, oʻsha odam jadid, deb javob 
berdim. Afsuski, ikki hafta ichida shunday 
odamlarning bir yarim ming nafari qatl 
qilindi”. 

 Tadqiqotchi olimlar munozara jara
yonida jadidlar haqidagi hamma maʼlu-
motlar ham haqiqatga yaqin emasligini, 
shu bois, ularni oʻrganayotganda ni-
hoyatda hushyorlik va zukkolik bilan yon-
dashish zarurligini aytib oʻtdi. Zero, arxiv 
hujjatlarida hamon oqlanmay kelayotgan 
bobolarimiz nomlari anchagina. Xoʻsh, 

bugungi kun olimlari arxiv hujjatlarini oʻr-
ganishda qanday muammolarga duch 
kelmoqda? 

Ushbu savolimizga Oʻzbekiston Fanlar 
akademiyasi Tarix instituti boʻlim boshligʻi 
Mashhura Darmonova bunday javob berdi:

— Biz “jadidlar.uz” elektron platfor-
masini yaratish borasida ishladik. Shu 
kungacha 230 nafardan ortiq yangi jadid 
maʼrifatparvarini aniqladik. Endi Abduva-
hob Ibodiy, Fayzulla Usmonov, Moʻyinjon 
Aminjonov, Shokirjon Rahimiy, Otaulli Xoʻ-
jayev, Muhammir Burhonov kabi millatpar-
var yurtdoshlarimiz nomlari tarix sahifala
riga yoziladigan boʻldi. Ularning barchasi 
ham ijod qilmagan boʻlishi mumkin. Lekin 
siyosiy chiqishlari, zamonaviy qarashlari 
va dadil harakatlari bilan Vatanimiz ozo-
dligi uchun kurashgan. Mana shu jara­
yonda muammolarga duch keldik. Afsuski, 
koʻplab arxivlarda hali bu hujjatlar maxfiy-
lik doirasidan chiqarilmagani aytiladi. 

1865-yildan to shu kungacha boʻlgan 
qatagʻon qurbonlari haqida xotira kito-
bini yaratish ustida tadqiqot oʻtkazdik. 

Davr va zamon mezonlari oʻzgarishi bi-
lan oqlangan boʻlsa-da, huquqiy jihatdan 
oqlanmagan, hujjatlari toʻgʻrilanmay max-
fiyligicha qolib ketgan koʻplab yurtdosh-
larimiz borligi bizni tashvishga soldi. Shu 
bois, arxiv xodimlaridan zamonga mos 
fikrlab, hushyor faoliyat yuritishni soʻra-

gan boʻlardim. Qarindoshlari qatagʻon qi­
lingan insonlar esa hujjatlarni izlab astoy-
dil izlanishini, ota-bobolari nomlari oqla-
nishida oxirigacha jonbozlik koʻrsatishini 
soʻragan boʻlardim. 

 AQSHning Michigan universiteti 
doktoranti Kristofer Fort bilan suhbat-
lashar ekanmiz, mazkur konferensiya uni 
koʻplab jadid maʼrifatparvarlari bilan ta­
nishtirayotganidan quvonib soʻzladi:

— Bu anjuman olimlar va tadqiqot
chilarni jamlay olgani uchun ham xur-
sandman. Koʻplab olimlar bilan tanish-
dim. Ularning maʼruzalarini chanqoqlik bi-
lan tinglayapman. Men Hamza Hakimzo-
da Niyoziyning qarashlari va ijodi haqida 
maʼruza tayyorlaganman. Bu siz eshitgan 
boshqa maʼruzalardan shunisi bilan farq 
qiladiki, Hamza aslida bolshevik boʻlma-
gan, bolsheviklashtirilgan. Agar soʻzimga 
eʼtiroz qilmoqchi boʻlsangiz, uning ijodini 
yaxshilab oʻrganing. U, asosan, jadidlar 
gʻoyalarini targʻib qilgan. Men konferen-
siyadagi munozaralar maydonida jadid 
Marjoniy nomini kashf qildim. Shuning-
dek, suhbatdoshlarimga tarjimalarim 
haqida soʻzlab berdim. Choʻlponning 
“Kecha va kunduz”, Isajon Sultonning 
“Alisher Navoiy” romanini tarjima qil-
ganman. Ayni paytda esa Choʻlponning 
“Zamon xotini” pyesasi, Isajon Sultonning 
“Boqiy darbadar” romani hamda Gʻafur 
Gʻulomning “Shum bola” qissasini ingliz 
tiliga oʻgirdim. Menga turkiy xalqlar tili va 
oʻziga xos talaffuzi juda yoqadi. Tarjima 
jarayonida bildimki, jadidlar oʻz asarlari-
da ilgari surgan gʻoyalar bugungi kunimiz 
uchun ham nihoyatda dolzarbdir. 

 Haqiqatan, buyuk maʼrifatparvar 
bobolarimiz tomonidan olgʻa surilgan 
gʻoyaviy-siyosiy, ijtimoiy-maʼrifiy va 
huquqiy-axloqiy qarashlar, turli millat va 
elatlar oʻrtasida bagʻrikenglik va hamji-
hatlik tamoyillarini qaror toptirish, milliy 
manfaatlarni himoya qilishga qaratilgan 
intilishlar ayni global dunyoda ulgʻayayot-
gan hozirgi avlod uchun chinakam ibrat 
namunasidir. Ularning hayoti va jaso-
rati bugungi tinch va osoyishta kunlar-
ga osonlik bilan erishilmaganini eslatib, 
milliy istiqlolimizni, jonajon Vatanimizni 
koʻz qorachigʻiday asrashga doimo daʼvat 
etib turadi. 

Bu kabi mulohazalar bir qancha maʼru-
zalarda taʼsirli yoritib berildi. 

— Ilmiy anjuman ahliga yuzlanib, faxr 
bilan aytmoqchimanki, men uch buyuk 
siymo — Fayzulla Xoʻja, Usmon Xoʻja, 
Atoullo Xoʻjaga taalluqli oilada dunyoga 
kelganman, — deydi buxorolik olim Ino
yatullo Sulaymonov. — Uzoq yillar “xalq 
dushmani” degan tamgʻani olib yurgan 
insonlarning biriman. Har safar Toshkent-
ga kelganimda bobolarim qabrini ziyorat 
qilish istagida qoʻlimda gul bilan yigʻlab-
yigʻlab Boʻzsuv kanali boʻylariga bora-
man. Ularning qachon va qayerda otil-
gani-yu koʻmilganini hozirgacha aniqlay 
olganim yoʻq. Nihoyat Fayzulla Xoʻjayev 
otilgan va koʻmilgan joyni borib koʻrish 
menga nasib etdi. Moskvada Kommu-
narka degan joydagi qabristonga bor-
dim. Oʻsha joyda otilgan 6600 kishining 
nomi yozib qoʻyilibdi. Ana shu roʻyxatda 
Fayzulla Xoʻjayev nomi borligini koʻrib, 
cheksiz quvondim va yigʻlab-yigʻlab duo 
oʻqib, ziyorat qilib qaytdim. Prezidentimiz 
2016-yilda Buxoroga tashrif buyurganida 
“Biz Fayzulla Xoʻjayev va uning safdosh­
lari oldida qarzdormiz!” degan edi. Shun-
dan soʻng men bor salohiyatimni ish-
ga solib, jadid bobolarim haqida uchta 
kitobni chop ettirdim. Ushbu kitoblarni 
Qatagʻon qurbonlari xotirasi davlat muze­
yiga taqdim etaman. 

 Xalqaro konferensiya oʻz ishini 
yakunladi. Anjuman Markaziy Osiyo 
mintaqasidagi koʻhna tarix qaʼrida yon-
gan ozodlik gulxanlari oʻz qahramonlari-
ni yosh avlod koʻz oʻngida, qalbida tirilti-
ra olgani, yuksak ilmiy loyihalarni oʻrtaga 
tashlagani bilan ishtirokchilar koʻnglini 
ravshan qildi. Dam koʻzimizga yosh oldi-
rib, dam quvontirgan ushbu nufuzli anju-
manda yuzaga kelgan samimiy muhit va 
birdamlik shuʼlalari Uchinchi Uygʻonish-
ning yorqin xotiralari sifatida tarix sahi-
falariga yoziladi. 

Abdulhamid Sulaymon oʻgʻli Choʻlpon 
aytganidek: “Ey koʻhna Turon, arslon-
lar oʻlkasi! Uygʻonish, birlashish onlari 
muborak boʻlsin!”. 

Muxtasar TOJIMAMATOVA,
“Yangi O‘zbekiston” muxbiri

UYG‘ONISH, BIRLASHISH ONLARI 
MUBORAK BO‘LSIN!

jadid bobolarimiz xalqlarimizni jaholat 
va qoloqlikdan olib chiqish, ularni gʻaflat 
botqogʻidan qutqarishning asosiy yoʻli bilim va 
maʼrifatda, dunyoviy taraqqiyotni egallashda, 
deb bildi. Ular ana shu ezgu maqsad yoʻlida 
fidoyilik koʻrsatib, yangi usul maktablari, teatr 
va kutubxonalar, nashriyotlar ochdi. Jamiyat 
aʼzolarining dunyoqarashi va turmush tarzini 
oʻzgartirish maqsadida gazeta va jurnallar nashr 
etdi. Yoshlarni ilgʻor davlatlarga oʻqishga yubordi.

buyuk maʼrifatparvar bobolarimiz tomonidan 
olgʻa surilgan gʻoyaviy-siyosiy, ijtimoiy-
maʼrifiy va huquqiy-axloqiy qarashlar, turli 
millat va elatlar oʻrtasida bagʻrikenglik va 
hamjihatlik tamoyillarini qaror toptirish, 
milliy manfaatlarni himoya qilishga qaratilgan 
intilishlar ayni global dunyoda ulgʻayayotgan 
hozirgi avlod uchun chinakam ibrat namunasidir. 
Ularning hayoti va jasorati bugungi tinch va 
osoyishta kunlarga osonlik bilan erishilmaganini 
eslatib, milliy istiqlolimizni, jonajon Vatanimizni 
koʻz qorachigʻiday asrashga doimo daʼvat etib 
turadi. 

Hakim Yoʻldoshev olgan suratlar.

Tahlil va taqqos

Hududlar hayoti

taʼkidlab oʻtishim kerakki, bazaviy inflyatsiya 
darajasi hali ham umumiy inflyatsiyadan qari-
yb 0,6 foiz punkt yuqori shakllanmoqda”, dedi.

Bu Oʻzbekiston Markaziy banki  operatsion 
vositalardan foydalanib, ham biznes, ham 
aholining inflyatsion kutilmalarini pasaytirish-
ga erishishi kerakligini koʻrsatayotganidan da-
lolat beradi. 

“Shu sababli biz inflyatsiya va pul bozo-
riga nisbatan yuqori marja foiziga qaramay, 
joriy yilning mart oyidan buyon stavkani an-
cha cheklovchi — 14 foiz darajada ushlab tu-
ribmiz, — dedi M.Nurmurotov. — Yuqori no-
aniqlik va oʻzgaruvchanlik davrida pul-kredit 
siyosatining oʻzi ham noaniqlik manbasiga 
aylanmasligi, har bir qadamimiz atroflicha 
oʻrganilgan, signallar aniq va tushunarli 
boʻlishi kerak. Fikrimizcha, bugungi kunda 
narxlar barqarorligi boʻyicha asosiy sinov, 
bir tomondan, ichki taklifning ayrim kompo-
nentlari qoloqligi boʻlsa, ikkinchi tomondan, 
byudjet siyosati bilan kuchaytirilishi davom 
etayotgan va hozir valyuta bozorida bosim 
yaratib, import orqali qondirilayotgan ichki 
talabning oʻsishi hisoblanadi”. 

Markaziy bank raisi iqtisodiy faollik ke-
chiktirilgan talabni toʻliq qondirish uchun 

zarur boʻlgan taklifni yarata olmaydigan 
segmentlarda jamlangan sharoitda regul
yatorning vazifalari haqida ham oʻz nuqtayi 
nazarini bildirdi. Uning fikricha, turli shakl-
larda — miqdoriy yumshatish, aholining 
ijtimoiy himoyaga muhtoj qatlamlarini sub-
sidiyalash va faollikni tiklash kabi koʻrinish-
larda amalga oshirilgan keng koʻlamli fiskal 
ragʻbatlantirishdan soʻng mintaqaning bar-
cha ishtirokchilari iqtisodiy faolligi tez daro-
mad keltiradigan segmentlarga jamlandi:

“Bu — qurilish sanoati va xizmat koʻrsatish 
sohasi. Ular, shubhasiz, kechiktirilgan talabni 
har taraflama qondirish uchun zarur boʻlgan 
taklifni yaratmaydi va shuni taʼkidlashim ke­
rakki, bizda, xususan, uzoq muddatli istiqbolda 
iqtisodiyotning ishlab chiqarish quvvatini ken-
gaytiradigan va pirovardida isteʼmol talabini 
qondirishi lozim boʻlgan sanoat tarmoqlari oʻsi-
shi talab omillarining oʻsish surʼatlaridan orqa-
da qolmoqda. Bunday sharoitda Markaziy bank 
nima qilishi mumkin? Bu yerda biz faqat mak-
roiqtisodiy oʻsish uchun sharoit yaratishimiz 
mumkin — bu faqat inflyatsiyani prognoz qi­
lingan koʻrsatkichlar doirasida ushlab turishdir”.

Pul-kredit siyosatining 
asosiy yoʻnalishlari

Markaziy bankning 26-oktabr kuni boʻlib 
oʻtgan yigʻilishida pul-kredit siyosatining 2024-
yil va 2025-2026-yillar davriga moʻljallan-
gan asosiy yoʻnalishlari konseptual jihatdan 
maʼqullandi.

Unda makroiqtisodiy rivojlanishning bar-
cha ssenariylarida Markaziy bankning asosiy 
maqsadi narxlar va moliyaviy barqarorlikni 
taʼminlashga qaratiladi. Kelgusi yillarda tashqi 
iqtisodiy sharoitlarda joriy vaziyatning keskin 
oʻzgarishlarsiz rivojlanishi va tarkibiy islo-
hotlarning faol davom ettirilishi asosiy senariy 
shartlari etib belgilangan boʻlsa, noaniqliklar 
yanada kuchayishi va tashqi sharoitlarda xatar-
li shoklar yuzaga kelishi muqobil senariy shart-
lari sifatida qayd etildi.

Asosiy ssenariyni ishlab chiqishda keyingi 
yillarda makroiqtisodiy toʻgʻrilanishlarning amal-
ga oshirilishi, yaʼni energiya, transport hamda 
qishloq va suv xoʻjaligidagi tarkibiy islohotlarning 
faol bosqichga koʻchishi va ayrimlarining man-
tiqiy yakuniga yetkazilishi, fiskal konsolidatsiya 
boshlanib, umumiy fiskal defitsit hajmi 2023-yilgi 

koʻrsatkichlardan qisqarib borishi, iqtisodiyotda 
davlat ulushi kamayishi, islohotlar natijasida xu-
susiy investitsiya va eksport hajmi yuqori surʼat-
larda oʻsishi kabilarga tayanilgan.

Ushbu senariy doirasida yangilangan 
prognozlarga koʻra, 2022-2023-yillarda yuza-
ga kelgan tashqi vaziyatdagi oʻzgarishlarning 
taklif omillariga boʻlgan bosimi uzoqroq 
saqlanib qolayotgani hamda ayrim tartibga 
solinadigan narxlar toʻgʻrilanishining umumiy 
inflyatsiyaga taʼsirini inobatga olib, uning doi­
miy 5 foizli targetiga erishish davri 2025-yil
ning ikkinchi yarmiga toʻgʻri kelishi boʻyicha 
asoslarni yuzaga keltirmoqda.

Mazkur qaror doimiy 5 foizli target 
oʻzgartirilganini emas, balki unga erishish 
davri uzaytirilganini anglatadi. Shuningdek, 
targetga erishish davri uzayishi, bir tomon-
dan, iqtisodiyotdagi yalpi taklifning ichki 
isteʼmol talabini yetarli darajada qondirish-
da kechikayotgani, boshqa tomondan, yalpi 
talabni tiyib turishga qaratilgan keskin cho-
ralar koʻrilgan taqdirda iqtisodiy faollik va 
moliyaviy barqarorlikka jiddiy xatarlar tugʻdi-
rishi mumkinligi bilan bogʻliq.

Bu, oʻz navbatida, inflyatsiyani target koʻrsat-
kichiga qadar samarali pasaytirish uchun uning 
monetar omillari taʼsirini kamaytirish bilan birga, 
yalpi taklifni oshirishga qaratilgan choralarni 
yanada kuchaytirish lozimligini anglatadi.

Makroiqtisodiy rivojlanishning asosiy sen-
ariysi doirasida 2024-yilda inflyatsiya darajasi 
8-9 foiz atrofida boʻlishi prognoz qilinmoqda. 
Buni taʼminlash uchun pul-kredit sharoiti kel-
gusi yilda ham nisbatan qatʼiy fazada saqlab 
qolinadi.

Ayni paytda 2024-yilda tartibga solinadi-
gan narxlarning toʻgʻrilanish darajasidan kelib 
chiqib, inflyatsiya prognozi qayta yangilani-
shi va mos ravishda pul-kredit sharoitlariga 
oʻzgartirish kiritilishi mumkin. Kutilayotgan 
oʻzgarishlar inflyatsion kutilmalarga keskin 
taʼsir koʻrsatgan taqdirda pul-kredit sharoitlari 
oʻzgartiriladi hamda keng jamoatchilik bilan 
aloqalar yanada faollashtirilib, har bir chora 
tushuntirib boriladi.

Pul-kredit siyosati taʼsirchanligini oshi­
rishda bank tizimida dollarlashuv darajasini 
pasaytirish, imtiyozli kreditlash amaliyotini 
qisqartirish va bozor tamoyillari asosida shak-
llanuvchi foiz stavkalariga oʻtish borasida cho-
ralar davom ettiriladi.

Asosiy ssenariy doirasida 2024-yilda yalpi 
ichki mahsulotning real oʻsish prognozi 5-5,7 
foiz atrofida boʻlishi, 2025-yilda 5-6 foiz va 
2026-yilda 5,5-6,5 foiz atrofida shakllanishi 
prognoz qilinmoqda. Bunda xususiy sektor
ning investitsion va ishlab chiqarish salohiyati 
oshib borishi, toʻgʻridan-toʻgʻri xorijiy va ma-
halliy investitsiyalar hamda eksportning yuqori 
surʼat kasb etishi iqtisodiy oʻsishni qoʻllab-quv-
vatlovchi omil boʻlishi kutilmoqda.

Muqobil ssenariy doirasida, asosiysidan farqli 
oʻlaroq, tashqi sharoitlarning birmuncha noqulay 
shakllanishi ichki narxlarga qoʻshimcha bosim 
yaratishini koʻzda tutgan holda 2024-yilda infl­
yatsiya darajasi 9-10 foiz atrofida boʻlishi inobat-
ga olingan.

Bunda doimiy targetga erishish davri 
yanada uzoqroq vaqtga kechikib, 2025-yilda 
inflyatsiya 7-8 foiz atrofida boʻlishi va 2026-yil 
yakuniga kelib, 5 foizgacha pasayishi prognoz 
qilinmoqda. Mazkur ssenariy doirasida iqti-
sodiy faollikni qoʻllab-quvvatlovchi asosiy omil 
fiskal ragʻbatlantirishlar boʻladi. Bunda oʻrta 
muddatli istiqbolda YAIM real oʻsishi bazaviy 
ssenariyda keltirilgan prognozlarga nisbatan 
1,5-2 foiz bandga pastroq boʻlishi mumkin.

Muqobil ssenariy shartlari yuzaga kelgan-
da pul-kredit sharoitlarini yanada qatʼiylashti­
rish choralari koʻriladi.

INFLYATSION KUTILMALAR VA 
MONETAR OMILLAR

Togʻ qishloqlaridagi ayolu erkakning rangi 
toza, erkaklar alp kelbatli, bardam-baquvvat. 

Tong saharda 92 yoshli Boʻta Begaliyevni 
xarsang toshlar etagida uchratdik. Hamon il-
dam va bardam boboni suhbatga tortdik. Ayoli 
Safargul Karimova 87 ga kirgan. Er-u xotin-
ning aytishicha, umrida hech qursa bir bor 
shifoxonaga bormagan. Biror xastalik yuzasi-

dan doʻxtirlarga murojaat qilmagan. Ayrimlar 
bosh ogʻrigʻini qoldirish uchun foydalanadigan 
dorini ham ogʻziga olib koʻrmaganini bobo 
zavq bilan hikoya qiladi. Bobo uzoq umr koʻ­
rish sirini toza havo, togʻda sokin yashash, 
doimiy harakat va mehnatda, kimyosiz ye-
tishtirilgan meva-cheva, sabzavot, koʻkatlar, 
sof sut-qatiq isteʼmol qilishda, deb izohlaydi.

Nazari qishlogʻi yaqin yillargacha Qoʻrgʻon-
cha davlat xoʻjaligi tarkibida boʻlgan. Hozir 
“Xoʻjaidod” mahalla fuqarolar yigʻiniga qarashli 
katta qishloq. Mahalla boʻysunuvidagi Nazari, 
Gulibogʻ, Shohtut, Qoʻrgʻoncha qishloqlaridagi 
jami 315 oilada 1305 kishi yashaydi. 

Bu yerliklar, asosan, chorvachilik, 
bogʻdorchilik hamda lalmi dehqonchilik bilan 
mashgʻul. Ekin ekiladigan dalalarda 8 ta fer-
mer xoʻjaligi faoliyat koʻrsatyapti. Ular shar-
tli sugʻoriladigan maydonlarda olma, nok, 
yongʻoq kabi mevali daraxtlar parvarishlash 
bilan birga, har biri oʻrtacha 30-35 gektar da-
lada urugʻlik uchun beda ham oʻstiradi. 

Aholi  biror muammoga duch kelsa, av-
valo, mahallaga boradi, oqsoqol bilan masla-
hatlashadi. Mahalla oqsoqoli Abduhoshim 
Muhammadiyev yurtparvar, elning suyanchi, 
jonkuyar inson. Kasbi oʻqituvchi boʻlgan, mao-
shi tayin, boʻsh paytda qoʻy-echkisini boqib, 
olmazorda mehnat qilib, oilasi bilan farovon 
yashab yurgan Abduhoshim akani oqsoqollar 
qoʻyarda-qoʻymay mahalla raisligiga sayla­
gandi. 2003-yildan to 2016-yilgacha oqsoqol-
likni aʼlo darajada epladi, qishloqdoshlari tur-
mushini farovonlashtirishga imkon qadar his-

sa qoʻshdi. Ayniqsa, ijtimoiy himoyaga muhtoj 
odamlardan yordamini ayamadi. 

Shundan soʻng bir muddat Nazari qish-
logʻidagi 44-umumtaʼlim maktabida oʻqituvchilik 
qildi. Oradan uch yil oʻtib, qishloq odamlari yana 
“Abduhoshim Muhammadiyev mahalla raisi 
boʻlsin”, degan talab bilan chiqdi. Noiloj, qishloq­
doshlarining yuzidan oʻtolmadi. 2019-yildan to 
shu yil may oyigacha raislik qilib, mahalla hudu-
dini obodonlashtirish va togʻliklar muammosini 
hal etish maqsadida bir oyogʻi qishloqda, bir 
oyogʻi tuman markazida boʻldi.

Xalq uchun, ayniqsa, togʻ sharoitida eng 
muhimi — yoʻlning ravonligi. Chunki yoʻl 

epaqaga kelmasa, tuman markazi va bo-
zor-oʻcharga borib kelish uchun odamlar 
eshak va otda kunlab yoʻl bosadi. 

Mahalla oqsoqoli Abduhoshim Muham-
madiyev bu masalani kunora tuman rahbar-
lariga aytishdan charchamadi. Xalq deputat-
lari tuman kengashi sessiyalariga qatnashib, 
yoʻl masalasini hal qilishni soʻrayverdi. Taqil-
latilavergan eshik kun kelib ochiladi deganla
ridek, nihoyat, Xoʻjaidod mahallasiga eltadi-
gan yoʻl taʼmirlanadigan boʻldi. “Obod mahalla” 
dasturiga asosan, 2021-yili mahalla tarkibida-
gi qishloqlarga eltadigan 14,5 kilometr yoʻlni 
joriy taʼmirlashga kirishildi. Pudratchi tashkilot 

— Boysun tumani yoʻllardan foydalanish uni-
tar korxonasi jamoasi respublika budjetidan 
ajratilgan 1 milliard 723,6 million soʻm evaziga 
Gumatak qishlogʻi hududidan boshlanadigan 
togʻ yoʻli hamda Nazari qishlogʻidagi Gulibogʻ, 
Shohtut, Qoʻrgʻoncha, Nazari koʻchalarini 
tekislash, taʼmirlash hamda qum-shagʻal ara­
lashmasi yotqizish ishlarini bajardi. 

Yoʻlsozlar yoʻlni sifatli taʼmirlashi, ishni cha-
la tashlab ketmasligi uchun mahalla oqsoqoli 
Abduhoshim aka oylab uyiga bormadi, ular 
bilan birga yashadi. Goh oʻz mablagʻi, goh 
mahalladoshlari himmat qilib bergan mab-
lagʻ hisobiga issiq ovqat va choy tashkil etib, 
yoʻlsozlarga doimiy koʻmakchi boʻldi. Natijada  
uch oy deganda 14,5 kilometr yoʻl texnika er-
kin yuradigan holatga keldi. 

Mahalla oqsoqoli Abduhoshim Muham-
madiyev bogʻdorchilik va chorvachilik sohasi-
da ham qishloqdoshlariga ibrat. Boʻsh vaqtida 
qoʻy-echki, qoramol boqadi. Bundan tashqari, 
togʻ qiyaliklaridan mashaqqat ila oʻzlashtirgan 
bir gektardan ziyod maydondagi olmaning 
krimson, golden navlari koʻchatlaridan 800 
tup ekib, toʻliq koʻkartirib olgan. Oxirgi yillarda 
oqsoqolning  moʻjaz olmazoridan 15 tonnaga-
cha hosil olinyapti. Oʻtgan yili oila aʼzolari 80 
million soʻmga olma sotgan boʻlsa, qolgan qis-
mini ehtiyojmandlarga ulashdi. Abduhoshim 

Muhammadiyev hozir olmalarini uzyapti, hosil 
moʻlligidan xursand. 

Togʻliklarning kattayu kichigi ilm olishga, 
kitobxonlikka qiziqadi. Dengiz sathidan 1800 
metr balandlikda hamda Boysun tumani marka-
zidan ancha olisda joylashgan Xoʻjaidod mahal-
lasi tarkibidagi Qoʻrgʻoncha, Nazari, Alachopon 
va boshqa togʻ qishloqlari xalqi orasida ilmga 
tashna, bilimdon, oʻqib-izlanadigan insonlar 
juda koʻp. Togʻda voyaga yetib, katta shaharlar-
ga borib, oliygohlarda tahsil olgan va ilmiy ishlar 
bilan shugʻullanib tanilgan donishmand insonlar 
son-sanoqsiz. Togʻlik yoshlar ham ilm choʻqqila-
rini zabt etishi uchun 18 va 44-umumtaʼlim mak-
tablarida shahardagidan qolishmaydigan sha-
roitlar muhayyo. Misol uchun, Nazari qishlogʻida 
joylashgan 44-maktabda 210 nafar oʻgʻil-qiz 
tahsil olyapti. 24 nafar tajribali oʻqituvchi yoshlar 
taʼlim-tarbiyasiga masʼul. Faqat shu maktabning 
oʻzida 2 ta sinfxonada 60 ta kompyuter toʻplami 
bor, oʻquvchilar axborot texnologiyalari sirlarini 
puxta oʻzlashtirmoqda. 

Yurtimizning eng goʻzal goʻshalaridan biri 
boʻlgan Boysun tumani togʻ qishloqlaridagi 
odamlar shunday sokin, shunday farovon, 
bugunidan quvonib, ertasiga ishonib hayot 
kechirmoqda.

Usmonali NORMATOV,
jurnalist

Nazari — Boysun 
tumanining olis togʻ 
qishloqlaridan biri. 
Purviqor Boysun 

togʻi etagida joylashgan 
qishloq betakror chiroyi, qalin 
archazorlari bilan havasni 
keltiradi. Iqlimi moʻtadil, ayni yoz 
chillasida toʻrt fasl holatini koʻrish 
mumkin. Qoyatoshlar ustidagi 
qor to kelgusi qishgacha erimaydi. 
Kuzda ob-havo gʻuborli boʻlsa-
da, olma, behi va boshqa mevalar 
gʻarq pishib, ekilganiga 30-40 yil 
boʻlgan yongʻoq mevalari “meni 
terib ol” degandek, poʻst tashlaydi. 
Kuzda tez-tez yomgʻir yoqqani 
uchun oʻt-oʻlan qurib qolmaydi, 
yam-yashil boʻlib bahordagidek 
yashnab turadi, turfa gullar esa 
koʻklamdagidek kishini oʻziga 
shaydo qiladi. Yozi iliq, quyosh 
charaqlab tursa-da, quyuq 
parqur bulutlar toʻsgani uchun 
mayin shabada esib, salqindan et 
junjikadi.

2024-yilgi davlat budjetining 
ehtimoliy xatarlari

Iqtisodiyot va moliya vazirligi eʼlon qilgan 
“Budjetnoma”da 2024-yil davlat budjeti prog-
nozlarida kuzatilishi mumkin boʻlgan xatarlarga 
ham eʼtibor qaratilgan.

Geosiyosiy ziddiyatlar kuchayayotgani bo-
zordagi narxlar oʻsishi va tovarlar taqchilligiga 
olib kelib, natijada mamlakatda inflyatsiya 
bosimi kuchayishi mumkinligi asosiy xatar 
sifatida koʻrilmoqda.

Xalqaro valyuta jamgʻarmasi prognozlari-
ga koʻra, dunyo boʻylab markaziy banklar to-
monidan inflyatsiya oshishiga qarshi choralar 
koʻrilishi natijasida global inflyatsiya darajasi 
2022-yilgi oʻrtacha 8,7 foizdan 2023-yilda 6,9 
foizgacha va 2024-yilda 5,8 foizgacha tushi
shi, biroq pandemiyadan oldingi davrdan 
(2017-2019-yillardagi 3,5 foiz) yuqori dara-
jada boʻlishi kutilmoqda. Global inflyatsiya 
darajasi tushishiga asosiy omil sifatida jahon 
bozoridagi oziq-ovqat va boshqa turdagi to-
varlar narxlarida pasayish kuzatilayotgani 
koʻrsatilgan.

Yuqoridagi holatlar natijasida Oʻzbekis-
tonda inflyatsiya darajasi 2022-yildagi 12,3 
foizdan 2023-yilda 9 foizgacha tushishi kutil
moqda.

Global miqyosda oziq-ovqat narxi keskin 
oʻsishi aholining zaif qatlamlariga salbiy taʼ-
sir qilib, ularni oziq-ovqat narxlarining yuqo-
riligidan himoya qilish zaruratini keltirib chiqa-
rishi mumkin va bu, oʻz navbatida, budjetning 
ijtimoiy xarajatlari oshishiga olib keladi.

“Bundan tashqari, inflyatsion bosim ostida 
ish haqi va pensiya toʻlovlarining qoʻshimcha 
indeksatsiyasi amalga oshirilishi, milliy valy-
utaning asosiy jahon valyutalariga nisbatan 
qadrsizlanishi, mehnat migrantlarining omma
viy mamlakatga qaytishi va Oʻzbekistonda do-
imiy daromad manbaiga ega boʻlolmasligi oqi-
batida davlat budjetidan nafaqa oluvchi oilalar 
soni ortishi kabi omillar taʼsirida budjet xarajat-
lari oshishi kutiladi”, deyiladi “Budjetnoma”da.

Shuningdek, xalqaro tashkilotlar tomoni-
dan taqdim etiladigan qarz (kredit) mab-
lagʻlari boʻyicha foiz stavkasi oʻsishi tash-
qi qarz mablagʻini jalb qilish jozibadorligini 
pasaytirishi mumkin. Ushbu global trend va 
tashqi omillar natijasida davlat budjeti prog-
nozlarida kuzatilishi mumkin boʻlgan risklar 
quyidagicha koʻrinish olishi mumkin:

— ish haqi miqdori qoʻshimcha ravishda 
1 foiz oshirilishi yiliga 1,3 trillion soʻm atrofi-
da, pensiya miqdori 1 foiz oshirilishi esa 600 
milliard soʻm miqdorida qoʻshimcha xarajatlar 
talab etadi;

— soʻm almashinuv kursining 100 soʻm-
ga qadrsizlanishi yillik davlat budjeti xarajatlari 
400 milliard soʻm oshishiga olib keladi;

— oltin narxi prognozda koʻzda tutilgan 1 
unsiya uchun 1800 dollardan 100 dollar pa
sayishi 4,5 trillion soʻm, mis narxi prognozda 
koʻzda tutilgan 1 tonnasi uchun 7800 dollar-
dan 500 dollar pasayishi 940 milliard soʻm 
hamda energiya resurslari tariflari oshiril-
may qolishi 1,5 trillion soʻm budjet daromad-
lari kamayishiga olib kelishi mumkin.

Qayd etish joiz, 2024-yil budjet qonuni 
loyihasiga koʻra, uning daromadlari 270,3 tril-
lion soʻmni, xarajatlar esa 279,6 trillion soʻm-
ni tashkil qilishi kutilmoqda. Davlat budjeti 
loyihasi 4 foizli defitsit bilan ishlab chiqilgan. 
Shuningdek, kelgusi yilda ish haqi, pensiya va 
stipendiyalar miqdorini oshirish rejalashtiril-
gan.

Abdurauf QORJOVOV 
sharhi

Statistika agentligi maʼlumotiga koʻra, 
mamlakatimizda joriy yil noyabr oyida infl­
yatsiya 1,1 foiz darajasida boʻldi. Bu kamida 
soʻnggi 7 yildagi minimal koʻrsatkich hisobla-
nadi (2022-yil noyabrda — 1,34, 2021-yilning 
shu davrida — 1,22, 2020-yil — 1,53, 2019-yil 
— 1,73 foiz).

Yanvar-noyabr oylarida inflyatsiya 7,43 
foizgacha pasaydi (besh yil ichidagi mini-
mum). Yillik inflyatsiya (oʻtgan yilning noyabr 
oyidagidan) 8,76 foizga tushdi. Bu 2016-yil 
avgustidan buyon eng past koʻrsatkich (8,6 
foiz). Yil davomida oziq-ovqat mahsulotlari 
oʻrtacha 10,1 foiz, nooziq-ovqat mahsulotlar 
7,5 foiz, xizmatlar 8,3 foiz qimmatladi. Alohi-
da mahsulotlar kesimida noyabr oyida tuxum 
narxi 2,9 foiz (oktyabrda +10,5 foiz edi), sha-
kar 2 foiz, sut 0,2 foiz oshishda davom etdi. 
Guruch va guruch oqshogʻi 0,6 foiz, bugʻdoy 
uni 0,8 foiz, mol goʻshti 0,2 foiz, kungaboqar 
yogʻi 0,5 foiz arzonlashdi.

Sabzavot va mevalar orasida noyabr oyi­
da oktyabrdagiga nisbatan eng koʻp bodring 
(81,8 foiz), pomidor (69,7 foiz), anor (63,3 
foiz), tarvuz (35 foiz), baqlajon (30,8 foiz), 
bulgʻor qalampiri (27,5 foiz), banan (1,8 foiz) 
qimmatlagan. Kartoshka 3 foiz, piyoz 7,1 foiz, 
limon 12,8 foiz, karam 19,8 foiz, sabzi 25,7 
foiz arzonlashgan.

Tayyor taomlar 1,3-6,3 foiz, oshxonalar
dagi taomlar 1,2-5,9 foiz, tezpishar taomlar 
tayyorlanadigan oshxonalardagi taomlar 0,6-
4,6 foiz oraligʻida qimmatlashdi.

Aholining narx kutilmalari sentyabr oyida 
oʻrtacha 13,5 foizni tashkil etgandi. Okta-
brda bu koʻrsatkich 0,2 foiz bandga ortgan. 
Markaziy bank soʻrovnomasida ishtirok etgan 
2950 respondentning aksariyati kelgusi bir 
yil ichida narxlar oshishiga, asosan, valyuta 
kursi oʻzgarishi (59 foiz), yoqilgʻi va energiya 
qimmatlashishi (49 foiz), kommunal xizmatlar 
narxi (36 foiz) oshishi taʼsir qilishini kutmoqda. 

2022-yilda yurtimizda inflyatsiya darajasi 
12,3 foizni tashkil etdi. Barcha iqtisodiy mexa
nizmlarni qoʻllab, joriy yilda bu koʻrsatkichni 10 
foizdan pastga tushirish maqsad qilingan.

Kuttirayotgan targetlash va 
moliyaviy barqarorlik

Mamlakatimizda inflyatsiyani jilovlash 
va pasaytirishga qaratilgan chora-tadbirlar 
Prezidentimiz topshirigʻi bilan 2017-yil sen-
tabrda boshlangan edi. Ikki yillik tayyorgar-
lik jarayonidan soʻng davlatimiz rahbarining 
2019-yil 18-noyabrdagi “Inflyatsion target-
lash rejimiga bosqichma-bosqich oʻtish orqali 
pul-kredit siyosatini takomillashtirish toʻgʻrisi-
da”gi farmoniga koʻra, Markaziy bank zimma-
siga 2020-yil 1-yanvardan boshlab pul-kredit 
siyosati mexanizmlarini bosqichma-bosqich 
inflyatsion targetlash rejimiga oʻtkazishni 
taʼminlash vazifasi yuklatildi.

Toshkent moliya instituti huzuridagi Moli-
ya-bank xodimlarining malakasini oshirish 
va ularni qayta tayyorlash tarmoqlararo ins
tituti direktori, dotsent Zamir Xolmahmadov 
qayd etishicha, inflyatsion targetlash davlat 
organlari tomonidan mamlakatda inflyatsiya 
darajasini nazorat qilish maqsadida amalga 
oshiriladigan monetar choralar kompleksi 
hisoblanadi. Buning uchun oʻrta muddat-
li makroiqtisodiy prognoz, keyin esa undan 
chetga chiqish kuzatilsa, iqtisodiyotdagi op-
timal holatga qaytish imkonini beruvchi cho-
ra-tadbirlar belgilanishi kerak.

Markaziy bank 2020-yil boshidan inflyat-
sion targetlash rejimiga faol oʻtishni boshladi 
va doimiy maqsadli target sifatida 2023-yilda 
inflyatsiyaning 5 foizli darajasiga erishish vazi-
fasini belgiladi. 2022-yil 22-iyulda esa regul
yator 5 foizli target maqsadiga erishish mud-
datini 2024-yil oxirigacha uzaytirdi. 

Markaziy bank raisi Mamarizo Nurmurotov 
shu yil 15-noyabr kuni Qozogʻiston moliyachi-
lari kongressida soʻzlagan nutqida bugungi 
inflyatsion jarayonda kuchli barqarorlik va 
boʻysunmaslik kuzatilayotganini eʼtirof etar 
ekan, “Oʻzbekiston tajribasidan kelib chiqib 
aytamanki, oktyabr oyi oxiriga kelib, biz 9 foizli 
yillik inflyatsiya darajasiga erishdik va bu prog-
nozlarimiz doirasiga toʻgʻri keladi. Ayni paytda 

TOG‘ BAG‘RIDAGI OBOD QISHLOQ

Mutaxassislar fikricha, dunyoning aksar qismi, jumladan, 
Oʻzbekistonda ham inflyatsiya darajasi odam yoki oilaning doimiy 
ravishda sotib oladigan mahsulotlari, tovarlari va xizmatlari 
toʻplamiga nisbatan aniqlanadi. U qimmatbaho tovarlar bilan emas, 
balki birlamchi kundalik mahsulotlar, masalan, turli xizmatlar, non, 
sabzavot, oʻsimlik yogʻi, tuxum, goʻsht, guruch kabi oziq-ovqat va 
nooziq-ovqat tovarlar bilan oʻlchanadi. Ularning narxi oyma-oy 
oʻzgarib turadi. Bunday oʻzgarish koʻrsatkichiga qarab inflyatsiya 
darajasi aniqlab boriladi.

NuqtaYi nazar

Oliy taʼlim muassasalari bitiruvchilari mala­
kasining ishlab chiqarishdagi zamonaviy ta-
lablarga muvofiqligi, olimlarning tadqiqotchi­
likda ilmiy va innovatsion faoliyatga tayanishi 
oʻqitish sifati va samaradorligi bilan bogʻliq. 
Shuning uchun muhandislik taʼlimini takomil-
lashtirish masalasi dolzarb boʻlib, soʻnggi oʻn 
yilliklarda oliy taʼlimdagi islohotlar jamiyatning 
muhandislarni tayyorlash holatidan noro-
ziligidan dalolat beradi.

Muhandislik-texnika sohasida faoliyat yu-
ritayotgan oliy taʼlim muassasalari, asosan, 
modernizatsiya markazlariga oʻxshab qolgani 
bois, pozitsiyasini mustahkamlab ololma
yapti. Bu holat muhandislik kasbining mavqei 
pasaygani, fan, taʼlim va ishlab chiqarish 
oʻrtasidagi integratsiya uzilib qolgani hamda 
ijtimoiy hayotdagi oʻzgarishlar, shuningdek, 
texnika yoʻnalishidagi OTMlarning ilgʻor tex-

nologiyalar yaratish va korxonalarni moder
nizatsiya qilishdagi ishtiroki susaygani bilan 
izohlanadi. Shu tufayli hozirgi sharoitda mu-
taxassislar tayyorlash sifati, talabalarning 
ilmiy tadqiqotchilik kompetensiyasi va yosh 
innovatorlarni tayyorlash ahamiyatini oshirish 
mushkul boʻlmoqda.

Ilm-fan, texnika va axborot texnologiyalari 
taraqqiyoti natijasida yuzaga kelgan turli yan-
giliklarni amaliyotga joriy etish orqali mahalliy 
muhandislik taʼlimini nafaqat saqlab qolish, 
balki kuchaytirish zarur. Bu oliy taʼlim tizimi-
ni yangidan qurish, oʻqitish jarayoni tubdan 
oʻzgarishi bilan tavsiflanadi.

Hozir yangi taʼlim modellari paydo 
boʻlmoqda yoki eski modellar yangi tarkib 
bilan toʻldirilmoqda hamda rivojlantirilmoqda. 
Shu bilan birga, butun dunyoda muhandislik 
taʼlimi sifatiga alohida eʼtibor qaratilmoqda. 
Chunki texnologiyalar, texnik tizimlar murak-
kablashadi. Ularning iqtisodiyot va umuman, 
jamiyat rivojidagi roli kuchayadi. Shu maʼno-
da, muhandislik taʼlimini modernizatsiya qilish 
mamlakatning texnologik rivojlanishi, iqtisodi-
yotning raqobatbardoshligini oshirish bilan 
bogʻliq dolzarb masalalardan biridir. Zotan, 
mashinasozlik tarmoqlaridagi eng malakali va 
faol mutaxassislarning boshqa sohalarga oʻtib 
ketishi natijasida kadrlar tanqisligi yuzaga 
keldi. Yosh muhandislar eng yaxshi moddiy 
yordam, eng yaxshi istiqbol va obroʻ-eʼtibor 
beradigan korxona va sohalarni tanladi.

Mamlakatimizda iqtisodiy ahvol sezilar-
li darajada yaxshilandi. Biroq muhandislik 
taʼlimidagi vaziyat hali ham tashvishlanarli. 
Talabalarni birinchi kursga sifatli qabul qil-
ish muammosi kuchayib, keyinchalik oliy 
taʼlim muassasalarida oʻqishda jiddiy, baʼzan 
yengib boʻlmaydigan qiyinchiliklarga olib kel-
moqda. Muhandislik taʼlimidagi muammolar 
butun dunyoda katta tashvish tugʻdirmoqda. 
UNESCO tashkiloti hisobotiga koʻra, bu mua-
mmolar global xarakterga ega, dunyoning 
barcha mintaqasida bir xil darajada dolzarb.

Soʻnggi yillarda muhim ahamiyatga ega 
qator ilmiy nashrlar va baʼzi xalqaro forumlar 
materiallari muhandislik taʼlimining hozirgi ho-
lati va uning rivojlanish tendensiyalarini baho-
lash, bu toʻgʻrida toʻliqroq tasavvur hosil qilish 
imkonini beradi. Masalan, aerokosmik mu-
handislik taʼlimidagi innovatsiyalar va moder­
nizatsiya bilan bogʻliq dolzarb muammolar 
Pekindagi Beyxan universitetida boʻlib oʻtgan 
birinchi xalqaro forumda keng munozaralarga 
sabab boʻldi.

Xitoyda “Isteʼdodlilarni tarbiyalash: univer-
sitet, professor, talaba” nomli xalqaro hamkor-
lik strategiyasi ishlab chiqilgan. Bunda xusu-
siy taʼlim islohoti koʻzda tutilgan boʻlib, u ikkita 
kichik dastur doirasida amalga oshiriladi: tala-
balar almashinuvi va yetakchi universitetlar bi-
lan hamkorlikda oʻqitish. Shu bilan birga, mu-
handislik fakultetlarining reytingni oshirishdagi 
roli yetarli emasligi dolzarb muammo, deb to-

pilgan. Xitoylik olimlar ushbu masalani hal qi
lish nuqtayi nazaridan muhandislik fakultetlari 
faoliyatining ikki yoʻnalishi katta ahamiyatga 
ega ekanini taʼkidlamoqda. Birinchisi — ilmiy 
tadqiqot ishlarining samaradorligini oshirish, 
ikkinchisi — muhandislik taʼlimi texnologiyala-
rini takomillashtirish.

Fransiya Milliy fuqaro aviatsiyasi maktabi 
rahbari, professor Mark Houallaning aytishi-
cha, bu mamlakatda muhandislik taʼlimini 
modernizatsiya qilishdan maqsad sanoat ta-
lablariga moslashtirilgan Yevropa muhandislik 

taʼlim tizimini yaratishga qaratilgan. Ushbu 
tarmoqdagi sheriklar hamkorligi ijobiy tajriba-
ga ega.

Ingliz muhandislik maktabidagi yangi 
tendensiyalarning muhim xususiyati univer-
sitetda sanoat bilan integratsiyaga yoʻnalti-
rilgan oʻquv jarayonini yoʻlga qoʻyish bilan 
bogʻliq. Talabalar oʻquv-muhandislik dastur-
larini bajarish uchun sanoat korxonalariga 
joylashtiriladi. Muhandislik fakulteti tala-
balari bilan oʻtkazilgan tadqiqotlarga koʻra, 
amaliyot ularga kasbiy oʻsish uchun muhim 
ahamiyatga ega muhandislik tajribasini be-
radi.

Yevropa universitetlari sanoat korxonalari 
bilan hamkorlik qilish tajribasiga ega va shu 
asosda faoliyatini rivojlantiradi. Masalan, 
Chexiyada hamkorlikning bir nechta modeli 
qoʻllaniladi. Xususan, Chexiya texnika uni-
versiteti taʼlim va ilmiy tadqiqotlar sohasida 

mudofaa sanoati korxonalari bilan hamkorlik 
qiladi.

Aloqa va tezyurar transport vositalari 
rivojlanishi bilan global iqtisodiyotning oʻzaro 
bogʻliqligi mustahkamlanmoqda. Yangi inno-
vatsion mahsulotlar yaratish orqali muhandis-
lar iqtisodiyotning yanada jadal taraqqiy 
etishiga hissa qoʻshadi. Muhandislik taʼlimi 
universitet bitiruvchisini oʻzgaruvchan dunyo 
talablariga tez moslashish, unda oʻzini qulay 
his qilishga imkon beradigan oʻqitish funksi-
yalari bilan taʼminlashi kerak.

AQSHning Ayova shtati universiteti talaba-
lar oʻrtasida qiziq soʻrovnoma oʻtkazdi. Birin-
chi kurs talabalaridan kelajagi uchun nimani 
— goʻzallik, kuch, boylik, bilim, donolikdan 
qay birini tanlashi soʻraldi. Baʼzilar kuch va 
boylikni tanladi. Ularning fikricha, agar inson-
da kuch va pul boʻlsa, oʻzi xohlagan hamma 
narsaga ega boʻladi. Talabalarning ushbu toi-
fasi kelgusidagi biznesmenlardir. Boshqalari 
esa kelajak uchun bilim va donolikni tanladi. 
Agar sizda bilim va donolik boʻlsa, qolgani ke-
ladi, deydi ular. Bu muhandisning falsafasidir.

XXI asrda sanoat talablariga javob be-
radigan muhandislar tayyorlash muammosi 
yangi materiallardan konstruksiyalar ishlab 
chiqarish uchun matematika, fizika fanlari 
boʻyicha yuqori darajali bilimlarni egallash 
va texnologiyalarni yaratish bilan hal etiladi. 
Shuningdek, muhandis qitʼalar boʻylab inter-
net orqali muloqot qilib, global tarmoqlarda 
ishlay olishi kerak. Talabgorlar bilan ishlash, 
sanoat bilan hamkorlik oʻrnatish koʻnikma-
siga ega boʻlishi zarur. Ushbu fazilatlarni 
shakllantirish uchun oʻquv jarayoniga turli 
fanlar boʻyicha mutaxassislar jalb qilinadi. 
Ular yordami bilan talabalar jamoalarida 
konstruktorlik va tadqiqotchilik muammola-
rini hal qilish jarayoni tashkil etiladi. Bunday 
darslarni oʻtkazish uchun maxsus dastur-
lar ishlab chiqilmoqda. Loyihalarni amalga 
oshirish asosida jamoalarda eksperimental 
mashgʻulotlar oʻtkaziladi. Birinchi yili barcha 
jamoa laboratoriya sinovlarida qatnashadi 
va amaliy loyihalar bajaradi. Yuqori kurslar-
da talabalar fanlararo bir yillik loyihani amal-
ga oshiradi va milliy tanlovlarda qatnashadi. 
Buning uchun gibrid elektr transport vosita-
lari, avtomobil yonilgʻi texnologiyalari, aqlli 
transport tizimi, gaz turbinasi materiallari va 
boshqa tadqiqot yoʻnalishlari mos keladi.

Rossiya muhandislik taʼlimi sanoatda mus-
tahkam ildizga va shakllanish davrida oʻrnatil-
gan boy anʼanalarga ega. Ular yordami bilan 
mamlakatning ilgʻor muhandislik maktablari 
chuqur inqiroz sharoitida ham ilmiy va taʼlim 
salohiyatini saqlab qoldi. Rossiyadagi sanoat 
korxonalari uzoq vaqtdan buyon muhandislar 
tayyorlashda universitetlarning faol hamkori 
boʻlib kelgan. Xususan, Moskva davlat texni-
ka universiteti, Moskva fizika-texnika instituti, 
Moskva aviatsiya institutida sanoat korxo-

MUHANDISLIK TA’LIMI

Sardor DONAYEV,
Toshkent davlat texnika 
universiteti prorektori, 
fizika-matematika fanlari
doktori, professor

Ko‘p yillik muammolardan samarali yechim sari nalari bilan integratsiyalashgan tuzilmalar 
tashkil etilgan.

Muhandislik taʼlimini rivojlantirish boʻyicha 
Toshkent davlat texnika universitetida ham 
muayyan ishlar qilinyapti. Fan, taʼlim va ish-
lab chiqarishning oʻzaro manfaatli hamkor-
ligini yoʻlga qoʻyish, yuqori malakali kadrlar 
tayyorlash va ularni ish bilan taʼminlash, 
ishlab chiqarish korxonalari bilan aloqalarni 
kuchaytirish shular jumlasidan. Shuningdek, 
mamlakatimizdagi yirik ishlab chiqarish kor
xonalari, ilmiy-tadqiqot institutlari, oliy taʼlim 
muassasalari va boshqa tashkilotlar bilan 160 
dan ortiq innovatsion korporativ hamkorlik 
shartnomasi imzolangan. 2022-yilda korxo-
nalarning 830 dan ortiq ilmiy-texnologik mua-
mmosi bazasi tashkil qilinib, ular yechimiga 
qaratilgan 370 dan ortiq magistrlik, 80 dan zi-
yod doktorlik dissertatsiyasi tayyorlanmoqda.

Universitet olimlari korxonalarning yetak-
chi mutaxassislari bilan hamkorlikda talabalar
ning ishlab chiqarish hamda bitiruv-malakaviy 
amaliyotini tashkil etyapti. Talabalar amali
yot oʻtash davrida korxonada qoʻllanayotgan 
zamonaviy texnologiyalar va jihozlar bilan 
tanishmoqda.

Tahlillarga koʻra, mamlakatimizdagi tex-
nikaga ixtisoslashgan oliy taʼlim muassasal-
ari uchun ishlab chiqarish bilan integratsiyani 
yanada rivojlantirish, yirik zamonaviy ishlab 
chiqarish korxonalarida oʻqish jarayonini tash-
kil etish muhim ahamiyat kasb etadi. Yangi 
Oʻzbekistonning taraqqiyot strategiyasi tex-
nologiyalar va innovatsiyalarni jadal rivojlanti-
rishda zamonaviy dunyo bilan hamohanglikni 
nazarda tutadi. Shu bois, Oʻzbekiston oliy 
taʼlim tizimining bu boradagi asosiy vazifalari-
dan biri muhandislik taʼlimini rivojlantirish, ilm-
fan va texnologiyalarning ilgʻor yoʻnalishlari 
sohasidagi bilimlarni, shuningdek, jadal rivoj
lanayotgan dunyoda tizimli va ijodiy fikrlash 
koʻnikmalarini egallagan mutaxassislarni 
maqsadli tayyorlashdir.

Prez ident im iz  Muro jaa tnomada  
“...Kimyo sanoati, elektr texnikasi, transport va 
energetika sohalarida nufuzli xalqaro tashkilo-
tlar bilan birga, alohida muhandislik maktab-
lari tashkil qilinadi. Bu tizim bizda hozirgacha 
boʻlmagan. Loʻnda aytganda, yangi zamon in-
jenerlari tayyorlash tizimini yaratamiz”, degan 
edi. Bu mamlakatimiz kelajagi boʻlgan iqtidorli 
yoshlar uchun muhandislik sohasini rivojlan-
tirish borasida barcha imkoniyat yaratilgani 
hamda oliy taʼlim tizimidagi islohotlar oʻz nati-
jasini berishini kafolatlaydi.

Muhandislik jamiyat muammolariga xavfsiz yechim topish 
uchun zarur boʻlgan inshoot, uskuna, moslamalarni taʼmirlash, 
loyihalashtirish uchun ilmiy, matematik, iqtisodiy, ijtimoiy va amaliy 
bilimlar olish hamda qoʻllash bilan bogʻliq tizimlar majmuidir. Shu 
bois, muhandislik taʼlimining sifati va samaradorligini taʼminlash 
muhim masala boʻlib qolmoqda.

Boshlanishi 1-betda

Yangi shahar ulkan orzu-maqsadlar 
yoʻlida qanot yozib, osmonga boʻylasha-
yotgan tinchlik va baxt-saodat elchisi 
Humo qushini yodga soladi. Zamonaviy 
shaharsozlik anʼanalari  asosida qad rost­
layotgan yangi massivda aholi kundalik 
turmushi uchun muhim boʻlgan barcha in-
fratuzilma tarmoqlari, dam olish maskan-
lari qurishga alohida eʼtibor berilmoqda. 
Bu yerda 7 va 25 qavatli binolarga hamo-
hang taʼlim, tibbiyot, sport majmualari, 
bogʻ va xiyobon, hordiq maskanlari, 
savdo va xizmat koʻrsatish shoxobcha-
lari barpo etish katta uyushqoqlik bilan 
olib borilmoqda. Bunyodkorlik ishlarida 
qudratli texnikalar, 50 dan ortiq pudrat-
chi korxonalar, 4 mingdan ziyod quruv-
chi-yoshlar mehnat qilmoqda. 

— Oʻziga xos meʼmoriy qiyofaga ega 
shaharcha loyihasi mamlakatimizda 
kamyob sanaladi, — deydi qurilish shtabi 
boshligʻi Kozimjon Anvarov. — Ekologik 
toza, yashil iqtisodiyotga asoslan-
gan loyihalardan foydalanishga eʼtibor 
qaratilmoqda. Har bir uy energiyatejam-
kor. Shahar ob-havosini moʻtadillashti-
rish, hududni obihayot bilan taʼminlash 
maqsadida umumiy uzunligi 11 kilometr 
kanal qurilishi poyoniga yetdi. Mavjud 

suv resurslaridan unumli foydalanish, 
isrofgarchilikka yoʻl qoʻymaslik maqsa-
dida ariqlar betonlashtirildi, aqlli sugʻo­
rish tizimlari joriy etildi. Sunʼiy koʻl va 
zamonaviy favvoralar qurilishi nihoyasiga 
yetmoqda.  Damkoʻl qishlogʻidan 14,2 
kilometr toza ichimlik suvi, 7,5 kilometr 
yuqori kuchlanishga ega elektr tarmoqlari 
tortildi. 11,2 kilometr yangi kanalizatsiya 
quvurlari ishga tushirildi. Istiqbolli rejalar 
dasturiga koʻra, bu yerda 500 dan ortiq 
bolalar maydonchasi, 300 ta oʻyingoh, 10 
ta bogʻcha va 6 ta maktab barpo etiladi. 
50 gektar maydonda kichik sanoat zona-
si ishga tushirilishi hisobiga 20 mingdan 
ortiq  ish oʻrni yaratiladi.

Yetmish gektarli “Yangi Oʻzbekiston” 
bogʻida “Yashil makon” umummilliy loyi­
hasi doirasida bahor va kuz mavsumining 
oʻzida 15 mingdan ortiq daraxt hamda gul 
koʻchatlari oʻtqazildi. Xonadonlarni  issiq-
lik tizimi bilan taʼminlash maqsadida 21 
ming Mvt. quvvatga ega markazlashgan 
isitish qozoni qurilmoqda. Shu kunga  qa-
dar dastlabki 73 ta koʻp qavatli uy-joyni 
qurish yakunlanmoqda. 420 oʻrinli 3 ta 
maktabgacha taʼlim tashkiloti, 990 oʻrinli 
2 ta umumtaʼlim maktabi, 250 qatnov oʻ-
ringa ega markaziy poliklinika qurib bitka-
zildi. 

— Uy-joylar mustahkam va sifatli 
boʻlishini muntazam nazorat qilib boryap­
miz, — deydi  Fargʻona  viloyat qurilish 
va uy-joy kommunal xoʻjaligi sohasida 
hududiy nazorat qilish inspeksiyasi bosh 
mutaxassisi Umidjon Uzoqov. — Avvalo, 
yerni kovlash, poydevorni mustahkam 
quyish, gʻisht terish, issiq va sovuqdan 
himoya vositalari, energiyatejamkor ji-
hozlar oʻrnatish, zilzilabardoshlik bilan 
bogʻliq jarayonlar eʼtiborga olingan. Bun-
dan tashqari, xavfsizlik choralariga amal 
qilish, ishchi-xizmatchilar malakasi va 
mahoratini oshirish, qurilishda ishlati

ladigan yangi texnika va texnologiyalar 
borasida suhbat va koʻrgazmalar oʻtkazib 
kelyapmiz.

Bunyodkorlik ishlarida fargʻonaliklar bi-
lan birga, xorijlik investorlar ham ishtirok 
etmoqda. Rossiyaning “Moneron” quri­
lish korxonasi tomonidan 70 xonadonli 9 
qavatli uy-joy qurilmoqda. Kunchiqar yurt  
vakillari esa 3 gektar maydonda Yaponi-
ya shaharchasi bunyod etadi.

— Birinchi bosqichda  140 xonadonga 
moʻljallangan yetti qavatli uchta uy-joyni 
qurib bitkazdik, — deydi “Margʻilon bi-
nokor taʼmir” MCHJ direktori Fazliddin To-
jiboyev. — Korxonamizda beton plita va 
gʻisht ishlab chiqarishni yoʻlga qoʻygan-
miz. Bu uylarni tez va sifatli, arzon bitka-

zishda oʻziga xos imkoniyatlar berdi. Kam 
taʼminlangan va boquvchisini yoʻqotgan, 
ijtimoiy himoyaga muhtoj oilalar uchun 10 
dan ortiq zamonaviy uy-joy qurib, foyda
lanishga topshirdik.

Latofatxon Shokirova Qoʻshtepa tu-
manidagi “Qamishtepa” mahalla fuqaro-
lar yigʻinida yashaydi. Bir nafar farzandi 
bilan turmushdan ajralgach, akasining 
xonadonida yashab kelardi. Endilikda bu 
oila hayotida ham yangi davr boshlandi. 
Unga imtiyozli tarzda bepul uy-joy berildi. 

— Har kim oʻz uyi — kichik vatani 
boʻlishini orzu qiladi. Bunday quvonchli, 

unutilmas onlarni soʻz bilan taʼriflab bera 
olmayman, — deydi  yangi uy sohiba-
si. — “Margʻilon binokor taʼmir” korxo-
nasida farrosh boʻlib ishlayman. Oilaviy 
sharoitimni hisobga olib, menga 3 xonali 
uy-joy berishdi. Uy juda shinam, hamma 

sharoitlari bor. Mana shunday uylarda ya-
shashni orzu qilardim, niyatimga yetdim. 
Yangi uy oilam uchun koʻplab imkoni-
yatlar yaratdi. Bizni qoʻllab-quvvatlab, 
amaliy yordam bergan saxovatpeshalar-
ga rahmat.

Yangi shaharchaga koʻchib kelgan  
aholi muhtasham uy-joylarda yaratilgan  
sharoitlardan juda mamnun. Uylar hov-
lisiga oʻrnatilgan oʻyin, sport-sogʻlom-
lashtirish maydonchalari mahalla yoshlari 
bilan gavjum, fayzli.   

— Ekoshaharga yaqin hududda 
yashaganimiz bois, yangi shahar quri
lishi jarayoni bilan bevosita tanishman, 
— deydi fargʻonalik Dilnoza Rahmono-
va. — Turmush oʻrtogʻim harbiy xizmat-
ni oʻtab, nafaqaga chiqdi. Bizga istalgan 
hududdan uy-joy tanlab olish imkoniyati 
berilgandi. Hech ikkilanmasdan bu yerga 

koʻchib keldik. Koʻrkam, chiroyli uylar-
da yashashning zavqi, gashti  oʻzgacha 
boʻlarkan. 

— Osmon bilan boʻylashib qad rostlayot-
gan yangi shaharga koʻchib kelib, vatan 

tutdik, — deya suhbatga qoʻshildi Hojiak-
bar Erkinov. — Uy-joy  olaman, degan har 
bir oilaga maqbul narxlarda uzoq muddatli 
kredit  asosida berilayotgani ayni muddao. 
Hamma qulayliklar mujassam, chiroy-
li.  Yashash hududimizga tutash maktab, 
bogʻcha, tibbiy xizmat, savdo singari kun-
dalik hayot uchun muhim boʻlgan tarmoqlar 
qurilib, ishga tushirilgani ogʻirimizni yengil, 
uzogʻimizni yaqin qilmoqda. 

Koʻp qavatli uy-joy va boshqa ijtimoiy 
bino-inshootlar qurishda energiyatejam-
kor texnologiyalardan foydalanilyapti. Bu 
uylarni qishda sovuqdan, yozda issiqdan 
himoyalash imkoniyatini beradi. Har bir 
uyning tom qismiga oʻrnatilgan quyosh 
panellari aholi va xizmat koʻrsatish tarmoq­
lariga uzluksiz elektr energiyasi yetkazib 
bermoqda. Yoʻl va yoʻlaklar, uy kirish qismi-
ga oʻrnatilgan aqlli chiroq hamda beminnat 
quyosh yoritish panellari oʻziga xosligi bilan 
eʼtiborni tortadi. Bu yerda “Ipoteka marka-
zi” tashkil etilgan. Bank krediti, subsidiya 
ajratish, imtiyozlar bilan bogʻliq  hujjatlarni 
rasmiylashtirish jarayoni shu yerda bajarila-
di. Boshqacha aytganda, uy oluvchi fuqa
rolik pasporti bilan markazga kelib, yangi 
uy sohibi boʻlib qaytish imkoniyatiga ega. 

Sirasini aytganda, bunyodkorlik va 
yaratuvchanlik xalqimizga xos qadriyat-
lardan. “Yangi Oʻzbekiston” massivlari 
qurilishi esa har bir hududning oʻziga xos 
timsolini yaratmoqda. Bir-birini takrorla-
magan, sharqona nafislik va zamonaviy 
meʼmorchilik anʼanalari bilan uygʻun tarz-
da yuksalib borayotgan yangi shaharlar 
koʻhna yurtga ulugʻvorlik bagʻishlamoqda. 

Rasuljon KAMOLOV,
“Yangi O‘zbekiston” muxbiri                                                  

Islohotlar samarasi

“YANGI O‘ZBEKISTON” MASSIVI
bunyodkorlik va taraqqiyot timsoli

Yetmish gektarli “Yangi Oʻzbekiston” bogʻida “Yashil 
makon” umummilliy loyihasi doirasida bahor va kuz 
mavsumining oʻzida 15 mingdan ortiq daraxt hamda gul 
koʻchatlari oʻtqazildi. Xonadonlarni  issiqlik tizimi 
bilan taʼminlash maqsadida 21 ming MVt. quvvatga 
ega markazlashgan isitish qozoni qurilmoqda. Shu 
kunga  qadar dastlabki 73 ta koʻpqavatli uy-joyni 
qurish yakunlanmoqda. 420 oʻrinli 3 ta maktabgacha 
taʼlim tashkiloti, 990 oʻrinli 2 ta umumtaʼlim maktabi, 
250 qatnov oʻringa ega markaziy poliklinika qurib 
bitkazildi. 

Zamondosh

Ayol nozik jussasi, ojiz qoʻllari bilan 
har ikki maydonda gʻalaba qozonishi 
shart, yengilishga haqqi yoʻq. Ilmga kirib 
kelayotgan ayol mana shu ogʻir yuk, 
zahmatli mehnatni tushungani holda bu 
janggohga qadam qoʻyadi. U metin iro-
dasi bilan ilmdagi va oiladagi mushku-
lotlarni yengib oʻtib, olima boʻladi. Shu­
ning uchun ham olimaning yutugʻi aka-
demik erkaklarimiznikidan kam emas. 

Afsuski, bu mashaqqatga hamma 
ham dosh berolmaydi. Koʻpgina ayol-
lar oila, uy-roʻzgʻor tashvishlari sabab 
ilm-fanni ora yoʻlda qoldiradi yoki tashlab 
qoʻyadi. Qolaversa, bizning davrimizga 
qadar jamiyatda ham xotin-qizlarning 
ilm olib, biror sohada faoliyat yuritishi 
borasida qiyinchilik, toʻsiqlar boʻlib kel-
ganini inkor etolmaymiz. Bu barchamiz-
ga kundek ayon boʻlgan gender tenglik 
masalasi bilan bogʻliq. Hozir dunyo olim-
larining atigi toʻrtdan bir qismini xotin-
qizlar tashkil etmoqda. Jahon oliy taʼlim 
muassasalari professorlarining 10 foizi, 
akademiklarning 5 foizdan kamrogʻi oli-
malardir. Ilmiy muassasalarga rahbarlik 
qilayotgan ayollar ulushi turli mamlakat-
larda turlicha. Masalan, Yaponiyada 6 
foiz, AQSHda 27, Fransiyada 29 hamda 
Ispaniyada 34 foizni tashkil qilayotgani 
haqida maʼlumotlar bor. Oliy mukofotlar-
ni qoʻlga kiritish, laureat boʻlish borasida 
ham ayollarga ancha mushkul. Olimalar 
orasida Nobel mukofoti laureati boʻlgan 
ayollar atigi 3 foiz ekani buni tasdiqlaydi.

Shunga qaramay, ortga chekinmay-
digan, jamiyatdagi mavjud steriotiplarni 
yengib oʻtib, ilm-fanda katta yutuqlarga 
erishib kelayotgan olimalarning borligi 
bizni quvontiradi. Joriy yilgi Nobel muko-
fotining tibbiyot boʻyicha sohibasi ven-
griyalik olima Katalin Kariko ulardan biri. 
Demak, yana bir ayol ilmda eng yuqori 
choʻqqini zabt etdi. Bu jasorat, bu ma­
shaqqat boshqalarda ham faxr, ragʻbat 
uygʻotadi. Ilm yoʻlida mehnat qilayotgan 
xotin-qizlarni yanada koʻproq harakatga 
undaydi. 

“Insoniyat ravnaqi 
uchun xizmat qil”

Ayolning biror sohada faol boʻlishi 
jamiyatdagi muhitga bevosita bogʻliq. 
Buni mamlakatimiz misolida yaqqol ku-
zatyapmiz. Oxirgi yillarda xotin-qizlarni 
qoʻllab-quvvatlash, ularning jamiyatda 
munosib oʻrin egallab, oʻz yoʻnalishida 
muvaffaqiyatga erishishi uchun bar-
cha eshiklar ochib berildi. Ayollarning 
ijtimoiy-siyosiy faolligini yuksaltirish, 
huquq va manfaatlarini taʼminlash, sa-
lomatligini mustahkamlash, onalik va 
bolalikni muhofaza qilishga qaratilgan 
ishlar eng chekka hududlarimizgacha 
yetib borgan. Asosiysi, bu faqat dunyo 
koʻz oʻngida gender tenglikni taʼminlash-
gina emas, balki yurtimiz xotin-qizlarini 
chinakamiga qoʻllab-quvvatlashga qa-
ratilgani bilan ahamiyatli.

Imtiyoz, shart-sharoitlar ham faqat 
ogʻizda yoki qogʻozda emas, balki amalda 
koʻrsatilayotgani oʻz natijasini bermoqda. 
Ayollarimiz orasida ilm egallash, oʻqib-oʻr-
ganish, kasb-hunarli boʻlish, tadbirkorlikka 
ishtiyoq ortib boryapti. Ayniqsa, ilm-fanga 
kirib kelayotgan xotin-qizlar salmogʻi osh-
moqda. Olima, akademik ayollar safi ken-
gaymoqda. Bugun yurtimiz ilmiy va oʻquv 

U 1919-yili Toshkentda ziyoli xo-
nadonida tavallud topgan. Oʻrta maktab-
ni tugatgach, hozirgi Oʻzbekiston Milliy 
universitetining filologiya fakultetida  
oʻqishni davom ettirdi. Oliy dargohni tu-
gatgach, Oʻzbekiston Fanlar akademiya-
si Til va adabiyot instituti aspiranturasiga 
doxil boʻldi. 1961-yilda Nodira hayoti va 
ijodiy merosi boʻyicha nomzodlik disser-
tatsiyasini himoya qilgan Mahbuba Qodi­
rova dastlab shu institutda stenografist, 
soʻngra kichik va katta ilmiy xodim sifati-
da xizmat qildi. 

1967-yildan eʼtiboran Alisher Navoiy 
nomidagi Oʻzbekiston davlat adabiyot 
muzeyida katta ilmiy xodim, soʻng yetak-
chi ilmiy xodim boʻlib ishlagan. Umrining 
oxirigacha Sharqning atoqli shoiralari 
Robiya Balxiy, Zebuniso, Uvaysiy, No-
dira, Dilshodi Barno, Saodatbegim, 
Mushtariy, Muslihabegim, Miskin hamda 
Anbar Otinning hayoti va ijodiy merosini 
oʻrganish bilan mashgʻul boʻldi.

XX asrning 60-yillaridan olima No-
diraning oʻzbek va fors tillaridagi asarla-
rini oʻnlab dastxat sarchashmalari aso-
sida oʻrganib, dastlab “Tanlangan asar-
lar”ini mukammal soʻzboshi, izoh, koʻr-
satkich, lugʻatlar bilan nashr ettirdi. Eng 
muhimi, kitobdan shoiraning hali keng 
ilmu adab ahliga maʼlum boʻlmagan turli 
janrlardagi tojikcha sheʼrlari ham joy ol-
gan. Uni oʻqigan kitobxon shoiraning ikki 
tilda barobar asarlar yarata olgan ijodkor 
ekanini his etadi.

Ana shu jarayonda olima Nodiraning 
har ikki tildagi sheʼrlarini janr, mavzu, 
timsollar silsilasi, gʻoyaviy mundarija-
si, ulardagi anʼana va oʻziga xoslikni, 
sanʼatkor badiiy mahoratini jiddiy tahlil 
qildi. Natijada bir necha yillik mehnat 
hosilasi oʻlaroq, har jihatdan mukammal 
ilmiy biografiya — “Nodira hayoti va ijo-
di” monografiyasi yuzaga keldi. Keyin-
chalik kitob rus tilida ham nashr qilindi. 

XIX asr shoiralari ijodida anʼanaviy 
ishq-muhabbat mavzusining rang-ba-
rang, ayricha tasviri bilan birga, bashar-
doʻstlik, maʼrifatparvarlik, ilmu hunar 
targʻibi, inson sharafi singari yuksak 
gʻoyalar tasviri yetakchilik qiladi. Filologi-
ya fanlari nomzodi, zakiy manbashunos 
Mahbuba Qodirova oʻz tadqiqotlarida 
fanda hali mutlaqo oʻrganilmagan ana 
shu sohaga alohida eʼtibor qaratdi.

Shu maqsadda bir qancha manbalar-
ni kuzatdi, “Qarolar falsafasi”, “Qoʻqoniy­
lar tarixi”, “Sobit ul-bashar” singari hali 
mutlaqo oʻrganilmagan yodgorliklarni 
tahlil qildi. Bir necha yillik izlanishlari sa-
marasi oʻlaroq, olima oʻzbek va rus tilla­
rida oʻnlab maqolalar yozib, soha jurnal-
lari, ilmiy toʻplamlar, “Adabiyot koʻzgusi” 
singari davriy nashrlarda ommalashtirdi, 
qomuslarga maqolalar yozdi. Faqat bi­
rinchi manbalardan topilgan, yangi dalil-
lar asosida yozilgan, oʻzbek va rus tilla­
rida monografiyalar chop ettirdi.

1975-yilda olima Oʻzbekiston Fanlar 
akademiyasi huzuridagi ixtisoslashgan 

ilmiy kengash majlisida hamma zamon-
lar uchun oʻta dolzarb boʻlgan “XIX asr 
oʻzbek shoiralari ijodida inson va xalq 
taqdiri” mavzusida doktorlik dissertat-
siyasini himoya qildi. Kengash majlisi-
da ishtirok etgan soha mutaxassislari 
muhokamada faol qatnashib, tadqiqotni 
shu tizimdagi ishlarga qoʻyiladigan bar-
cha talablarga toʻla javob beradi, deb bir 
ovozdan maʼqulladi. Shu tariqa Mahbu-
ba Qodirova filologiya fanlari doktori il­
miy darajasini olishga erishdi. 

Ilmdagi bu katta yutuq yosh fan dok-
torining gʻayratiga gʻayrat, intilishiga 
yanada ragʻbat qoʻshdi. Adabiyot muze­
yidagi ishlari bilan birga, qoʻlyozmalarni 
tavsiflash, kataloglar tuzish, shoiralar 
ijodining yangi qirralarini tahlil qilish, il
miy maqolalar yozish, Nodira asarla­
rining oʻzbekcha va ruscha nashrlarini 
yaratishga muvaffaq boʻldi.

Bu sohada u rus tarjimonlari bilan ya-
qindan hamkorlik qildi. Shundan soʻng 
birin-ketin “Ey sarvi ravon”, “Muazzam­
xon”, “Dilshodning oʻzbek tilidagi “Muho-
jirlar tarixi” asari”, “Sheʼriyat va mu-
habbat malikasi” kitoblari nashr qilindi. 
Xuddi shu yillari olima yana Zebuniso, 
Anbar Otin, Dilshodi Barnoning tan-
langan asarlarini oʻzbek va rus tillarida 
ommalashtirdi.

Umuman, zabardast manbashunos 
butun faoliyatini XIX asr shoiralari asar-
larini tahlil qilish va keng oʻquvchilar 
ommasi eʼtiboriga yetkazishga baxshida 
etgan ijodkorlardan. Uning Robiya Bal
xiy xususidagi tadqiqoti ham oʻziga xos 
ilmiy kashfiyot hisoblanadi.

Adabiyotimiz tarixi, xususan, oʻz-
bek shoiralari ijodini oʻrganishda ulkan 
ishlar qilgan manbashunos Mahbuba 
Qodirovaning fanimiz ravnaqi yoʻlidagi 
xizmatlari munosib taqdirlangan. Olima 
“Oʻzbekistonda xizmat koʻrsatgan fan ar-
bobi” unvoni, medallar va koʻplab eʼtirof­
larga munosib topilgan.

Hamidjon HOMIDIY,
filologiya fanlari doktori, 

professor

muassasalarida 700dan ortiq fan doktori 
hamda 5 nafar akademik ayol faoliyat 
olib boryapti. Oʻzbek olimalari kimyo, bio-
texnologiya, qishloq xoʻjaligi, fizika-mate­
matika, tibbiyot, astronomiya, filologiya, 
sanʼatshunoslik, arxeologiya, tarix va 
boshqa koʻplab sohalarda oʻz bilim ham-
da qobiliyatlarini namoyon etmoqda. Ular
ning intellektual ishlari xorijiy ilmiy markaz
lar tomonidan ham yuqori baholanyapti. 
Shuningdek, ayni vaqtda 5 nafar oʻzbek 
ayoli Fanlar akademiyasining akademigi 
sharafiga muyassar boʻlgan. Shu tizimda 
faoliyat olib borayotgan 5337  ilmiy xo
dimdan 2081 nafari xotin-qizlar boʻlib, bu 
jami koʻrsatkichning 38,9 foizini tashkil 
qilmoqda.

Oʻzbek olimalarining aksarida bir xis-
latni sezish mumkin, bu — fidoyilik. Ana 
shu fidoyilik sabab ular bir qoʻlida oila, 
bir qoʻlida ilmni mahkam tutib, koʻzla­
gan manzili tomon dadil harakatlanadi. 
Bu yoʻlda koʻplab shogirdlar chiqaradi, 
ustoz degan yuksak maqomga erishadi. 

Yurtimizning sanʼatshunos olima-
lari orasida oʻzining bilimi va olijanob 
fazilatlari bilan ajralib turadigan Nigora 
Karimova ham shogirdlaridan bilganlari-
ni ayamaydi. Ustoz “Faqat oʻzing uchun 
emas, insoniyat ravnaqi uchun mehnat 
qil” degan naqlni hayotiy shioriga aylan-
tirgan. 

U yigirma ikki yoshida Toshkent dav-
lat universiteti (hozirgi Oʻzbekiston Milliy 
universiteti)ni tamomlab, ish faoliya-
tini kino sanʼati bilan bogʻlagan holda 
davom ettirdi. Uning Oʻzbekistonda xiz­
mat koʻrsatgan sanʼat arbobi, senariy­
navis, oʻnlab xorij filmlarini oʻzbek tiliga 
oʻgirgan tarjimon, qator hujjatli hamda 
televizion filmlarning ssenariy muallifi 
Gʻani Rasulov oilasida tugʻilgani ham 
shu sohaga yetaklagan boʻlsa kerak. 
Har holda qizaloq otasiga ergashib, Oʻz-
bekiston televideniyesi va “Oʻzbektele-
film” studiyasidagi qizgʻin ish jarayonlari 
bilan juda erta tanishgan. Va bu qiziqish 
bora-bora kasb tanloviga aylangan.

Nigora Karimova ijodiy faoliyatini 
yigirma uch yoshida Oʻzbekiston davlat 
teleradiokompaniyasida boshlaydi va bu 
yerda oʻn yil davomida muharrir boʻlib 
ishlaydi. 1997-yildan esa Fanlar aka-
demiyasi Sanʼatshunoslik institutiga ish-
ga qabul qilindi, shundan buyon ilm yoʻl-
ida izlanishda. Oʻtgan yillar davomida 
olima Markaziy Osiyodagi ilk kino namo­
yishlari va suratga olish ishlari, birinchi 
kinofabrika va milliy kino maktabining 
Oʻzbekiston hududida tashkil etilishi, 
mintaqada badiiy kino sanʼatining shak-
llanishiga turtki bergani borasidagi ar
xiv materiallarini jamladi. Shuningdek,  

“Oʻzbek ovozsiz kinosi”, “Yangi toʻlqin 
davrlari” kinofilmlari misolida tadqiqotlar 
olib bordi. 

Ular yaratgan maktablar 
davom etaveradi

Olima Oʻzbekiston madaniy merosini 
oʻrganish, saqlash va ommalashtirish 
boʻyicha butunjahon jamiyati, Oʻzbekis­
ton Kinematografiya agentligi, Oʻzbekis­
ton Milliy kinofondi, Fanlar akademiyasi 

hamkorligida oʻzbek kinosi tarixiga 
bagʻishlangan “Oʻzbekiston kino sanʼati” 
kitob-albomining chop etilishida bosh-
qosh boʻldi. Kitob-albomning matn mu-
allifi ham Nigora opaning oʻzi. Ushbu 
manba oʻzbek, rus, ingliz tillarida nashr 
etilgan boʻlib, umumiy hisobda har bir 
tildagi nusxa 1000 adadda Istanbulda-
gi “Mega Basim” bosmaxonasida eng 
soʻnggi texnologiyalar vositasida chop 
etildi. 

Kitobda oʻzbek kinosi tarixining ilk 
sahifalariga nazar tashlanib, Oʻzbekis­
ton Markaziy Osiyo mintaqasida ki-
noning vatani, oltin beshigi ekani tari
xiy-madaniy dalillangan 5 omil orqali 
koʻrsatilgan. Xususan, 1897-yil 30-ok-
tabrda Toshkentda birinchi kino namo
yishi boʻlib oʻtgani, 1908-yildan boshlab 
birinchi oʻzbek operatori Xudoybergan 
Devonov oʻzining mustaqil kinosyu-
jetlarini suratga olishga kirishgani va 
xuddi shu yili Xivada, butun Markaziy 
Osiyoda birinchi kino va fotolabora-
toriyasi ochilgani, 1924-yilda esa Oʻrta 
Osiyoda birinchi “Buxkino” kino shirkati 
tashkil etilib, 1925-yilda Markaziy Osiyo­
da birinchi boʻlib “Oʻlim minorasi” nomli 
ovozsiz badiiy film suratga olingani koʻr-
satiladi. Qolaversa, 1925-yilda Tosh-

kent shahridagi “Eshonquli” madrasasi 
binosida Oʻrta Osiyoda birinchi “Sharq 
yulduzi” kinofabrikasi ish boshlagani 
ham mintaqada kinochilik sanʼati rivo-
jida yurtimiz asosiy oʻrinni egallaganini 
dalillaydi.

Kitobning badiiy qimmatini oshiruv­
chi muhim sifatlardan biri nodir fo-
toillyustratsiyalardir. Jarayonda Oʻz-
bekiston kino sanʼati muzeyi fondida 
saqlanayotgan fotonegativlar inno-
vatsion texnologiyalar yordamida 
raqamlashtirilib, ular asosida 3 ming-
dan ortiq fotografiya tayyorlandi. Shu 
tarkibdan 1000 dan ziyodi kitob uchun 
illyustratsiya sifatida qoʻllanildi. Oʻz-
bek kinosining oʻziga xos, betakror 
tarixi, undagi shaxslarni 485 betli ha-
jmga sigʻdirish bir oz murakkab ke-
chdi. Zotan, kinochiligimiz tarixida iz 
qoldirgan insonlar, filmlar, voqealarni 
bunday kitoblarning 10 jildiga ham 
sigʻdirish dushvor masala. Bu esa 
kelgusida ayni ishlar yuzasidan izla-
nishlar doirasini kengaytirib, davomiy 
nashrlarga yoʻl ochadi.

Nigora Karimova olima sifatida na-
faqat nazariy, balki amaliy jarayonlar-
da ham faol ishtirok etish orqali ilm-fan 
taraqqiyotiga hissa qoʻshib kelmoqda. 
Oʻnlab shogirdlarning ilmiy ishlariga rah-
barlik qilish barobarida, sanʼatshunoslik 
tarixini oʻrganishdan, uni xalqimizga 
koʻrsatib berishdan charchamaydi. Ana 
shunday saʼy-harakatlari orqali 2016-yil-
da Oʻzbekiston Badiiy akademiyasi 
Toshkent fotolar uyida tashkil etilgan 
“Muhrlangan davr” kino-foto koʻrgazma-
si, 2015-2016-yillarda Alisher Navoiy 
nomidagi milliy kutubxona doirasida 
tashkil etilgan “Sinemateka” kinoklu-
bi konsepsiyalarini yaratdi. 2018-yilda 
boʻlib oʻtgan “Kinolektoriy” media-ins­
tallyatsiyasi ham Nigora Karimovaning 
mualliflik ishidir. 

Olima 2017-2018-yillarda Shvey­
sariyaning Oʻzbekistondagi elchixonasi 
koʻmagida tashkil etilgan “Kinolektoriy” 
maʼrifiy media-loyihasida ilmiy konsul-
tant boʻlib ishtirok etdi. Loyiha doirasida 
Toshkent, Nukus, Xiva, Buxoro sha-
harlarida maʼruza va kinoekspozitsiyalar 
tashkil etdi. “Oʻzbekkino” milliy agentligi 
buyurtmasi bilan suratga olingan “Ovoz-
siz kino tarixidan”, “Shuhrat Abbosov” 
hujjatli filmlarining ilmiy maslahatchisi, 
“Xudoybergan Devonov” ilmiy-omma­
bop filmining hammuallifi va ilmiy masla-
hatchisi, 2020-yildan Respublika “Kino-
fondi” qoshidagi jamoatchilik kengashi 
raisi.

Nigora opa “Oʻzbekiston kinoindus­
triyasining hozirgi holatiga oid tahlil 
(2007-2017)” mavzusida analitik tad-
qiqotlar olib borgan. 2017-2019-yillar-
da esa UNESCOning Oʻzbekistondagi 
vakolatxonasi tasarrufidagi qator loyi­
halarga ekspertlik qildi. 2020-yildan 
Oʻzbekiston kinematografiya agentligi 
qoshidagi Badiiy kengash aʼzosi hi­
soblanadi. Bundan tashqari, FIPRESCI 
xalqaro kinotanqidchilar federatsiyasi
ning Oʻzbekistondan yagona oʻzbek 
ayol aʼzosi hamdir.

Ana shunday ilm fidoyilari bor ekan, 
jamiyat, mamlakat taraqqiy etishdan 
toʻxtamaydi. Ularning ilm-fanda yoq­
qan mashʼalalari, yaratgan maktablari 
davom etib boraveradi. Biz esa mam-
lakatimiz ilm-fanida olima ayollarimiz 
soni koʻpayaverishi tarafdorimiz. Zero, 
dunyo beshigini tebratgan ayol ikki karra 
akademikdir. Ular Uchinchi Renessans-
ga qadam qoʻyish yoʻlidagi islohotlarn-
ing asosiy kuchi va tayanchiga aylanishi 
shubhasiz.

Ilm-fan fidoyilari
Omina AZIZOVA, 
sanʼatshunoslik fanlari 
bo‘yicha falsafa doktori

akademik
Ilm yoʻlida izlanish igna bilan quduq qazishdek gap. Uning 
mashaqqati, bedor tunlar zahmati, tinimsiz mehnatini ushbu 
soha kishilari yaxshi biladi. Balki shuning uchun erkaklar 
ilm-fanda faolroq boʻlsa, yangi kashfiyotlar qilsa, fan 
doktori, akademik ilmiy daraja va unvonlarini olsa, u qadar 
ajablanmaymiz, yaxshi olim, yetuk mutaxassis-da, deb qoʻya 
qolamiz. Ammo ayollar ana shunday muvaffaqiyatlarga erishsa, 
alqagimiz, olqishlagimiz, eʼzozlagimiz keladi. Bu bejiz emas, 
albatta. Zero, ayol bir qoʻlida oila, bir qoʻlida kitobu qalam 
bilan ilmga kirib keladi. Yaʼni ikki maydonda birdek mehnat 
qiladi, fidoyilik koʻrsatadi. 

Mashhur olim va adib 
Toʻxtasin Jalolov “Oʻzbek 
shoiralari” asarida 
oʻtmishda yashab ijod qilgan 
shoiralarimiz haqidagi 
ocherklarga oʻrin berib, ilm-
adab ahli eʼtirofiga sazovor 
boʻlgandi. Olimalarimiz 

haqida maxsus, fundamental tadqiqotlar yaratib, ularning 
merosini xalqqa yaxlit yetkazish borasida zahmat chekkan 
ijodkorlardan biri esa Mahbuba Qodirovadir.

FOZILALAR RUHIGA 
HAMOHANG

O‘zbekiston Fanlar akademiyasining 80 yilligi

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

Muassis:
Oʻzbekiston Respublikasi 

Vazirlar Mahkamasi

Bosh muharrir: 
Salim Doniyorov

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-1246.
43301 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DM

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Abdurauf Qorjovov
Dizayner:	Zafar Ro‘ziyev

